
Útdráttur 

 

 

Ritgerð þessi er unnin út frá rannsóknum helstu fræðimanna varðandi trúarsögu og tilbeiðslu 

hins forna Ísrael sem er að finna í Gamla testamentinu.  

Megin áhersla ritgerðarinnar eru ölturun og þróun þeirra í gegnum sögu Gamla 

testamentisins. Tekið er fyrir mikilvægi altara í trúarlífinu og tengsl þeirra við fórnirnar í hinum 

forna Ísrael. Gerð er athugun á þeim gagnrýnisröddum sem heyrast hjá 8. aldar spámönnum, í 

Saltara og spekiritum gagnvart fórnunum og lýsir sér meðal annars í Ok 21.3 þar sem segir: 

,,Að ástunda réttlæti og rétt er Drottni þóknanlegra en sláturfórn.“  

Í ritgerðinni er fornleifafræðin skoðuð til að varpa ljósi á sannfræði textanna um ölturun 

í Gamla testamentinu. Litið er til sálmarannsókna og skoðað hvaða sess ölturun skipa í 

Davíðssálmum.  Að lokum eru ölturun í nútíma samfélagi skoðuð og hvað þau eiga margt skylt 

með ölturum í Gamla testamentinu þar sem Guð mætir manneskjunni í ákalli hennar og bæn 

með von um svar og leiðsögn.    

 

 

 

 

 

 

 

 

 

 

 

 

 

 

 

 



2 

Markmið 

 

 

Í þessari ritgerð verður fjallað um ölturun í Gamla testamentinu og tengsl þeirra við guðdóminn. 

Markmiðið er að svara því hvert meginhlutverk altara í hinum forna Ísrael var eins og þau 

birtast í Gamla testamentinu. Hugað verður að því í hvaða ritum er helst fjallað um ölturu og 

hvernig þau tengjast ýmsum lykilhugtökum í Gamla testamentinu svo sem sáttmála, 

friðþægingu, trúartrausti o.fl. Einnig verður kannað hverjir það voru sem einkum framkvæmdu 

þær fórnir sem færðar voru og hver megintilgangurinn með þeirri gjörð var. Einnig verður spurt 

hvort ölturun og staða þeirra hafi tekið breytingum í trúarlífi hins forna Ísrael á þeim tíma sem 

Gamla testamentið nær yfir. Í eftirmála verður þróunin síðan rakin í örstuttu máli yfir til Nýja 

testamentisins með það fyrir augum að huga að notkun altara í kristinni guðsþjónustu í nútíma 

þjóðfélagi og menningu.  

Svo yfirgripsmikil er þessi saga að ljóst er að hana veður að takmarka og mun megináherslan 

hvíla á mikilvægustu ritningarstöðum Gamla testamentisins um efnið. 

Inngangur 

 

 

Ölturun í Gamla testamentinu eru aðal rannsóknarefni þessarar ritgerðar. Sú hugmynd kviknaði 

þegar ég var við fyrstu æfingamessu mína í kapellu Háskóla Íslands vorið 2015, að skrifa 

ritgerð um altarið frá fornu til nútímans. Er ég stóð við altarið í kapellunni velti ég fyrir mér þá 

miklu viðburði og helgihald sem tengjast altarinu. Ég virti fyrir mér krossinn sem stóð á miðju 

altarinu, gylltu þriggja arma kertastjakana með hvítu logandi kertunum við sinn hvorn enda 

altarisins og áletrunina fyrir miðju altari: ,,Sannleikurinn mun gera þig frjálsan.“א 

Það leituðu á mig spurningar varðandi uppruna altarisins í Gamla testamentinu og 

hvernig þetta mót manneskjunnar við guðdóminn kom til. Þessi mikilvægi staður sem við 

köllum altari, þar sem sáttmáli Guðs við manneskjuna og uppfylling óska og loforða á sér stað. 

Þessi miðpunktur hins helga og heilaga mætir manneskjunni og hennar dýpstu og kærustu 

tilfinningum, óskum og þrám. Sú nærgætni og virðing sem slíkum stað ber að sýna er einnig 

augljós í ljósi þeirra kraftaverka sem koma fram í hinu helga ritsafni Gamla testamentisins. Ég 

leitaði í bæn leiðsagnar Guðs við efnisval þessarar ritgerðar og að svara rannsóknarspurningum 

varðandi altarið og arfleifð okkar aftur til 1. Mósebókar Gamla testamentisins. Í lok ritgerðar 

er fjallað um þær djúpu rætur sem nútíma samfélag á í Gamla og Nýja testamentinu og hvernig 

kirkjan sem er líkami Jesú Krists og boðskapur hans er eitt af grunn stoðum íslensks samfélags.  

Altarið minnir okkur á það sem er okkur heilagt, eitthvað hreint og æðra en við sjálf. 

Altarinu sýnum við virðingu en leggjum merkingu þess að jöfnu við eitthvað sem við 

umgöngumst sem heilagt tákn. Altarið stendur fyrir kærleika Guðs þar sem manneskjan og Guð 

mætast líkt og Kristur á krossinum og upprisan. Altarið til forna var staður þar sem tilbeiðsla 

átti sér stað, til að minnast sáttmálans við Guð, og ákall til Drottins þegar minnst var loforða 

hans og hjálpræðis. Að öðru leyti verður rannsókn þessi að leiða í ljós eðli þeirra og tilgang. 

Mig langar til að færa leiðbeinanda mínum dr.Gunnlaugi A. Jónssyni prófessor 

innilegar þakkir fyrir veitta aðstoð við gerð þessarar ritgerðar og fyrir að gefa mér innsýn og 

þekkingu inn í hið mikla ritsafn Gamla testamentisins. Ég vil þakka yndislegri dóttur minni 

Þuríði Helgu Ingadóttur fyrir hennar mikla stuðning síðastliðin 5 ár í guðfræðináminu og fyrir 

að sjá um yfirlestur ritgerðarinnar. Ég vil einnig fá að minnast Þuríðar Halldórsdóttur og Ingólfs 

Helgasonar ömmu minnar og afa frá Húsavík og þakka þeim fyrir að hafa gefið mér einstaka 

ást og gæsku í lífinu sem fylgir mér alltaf og einnig ættingja á Húsavík. Ég vil þakka foreldrum 

og syskinum mínum Helgu og Ingólfi fyrir dyggilega hvatningu og stuðning í náminu. Ég vil 

þakka vini mínum Abraham Naguib Zaghloul sem nú er látinn, fyrir einstaka hvatningu og að 

gefa mér innblástur á fyrstu árum náms ferilsins. Ég vil þakka innilega þeim hjónum Halldóri 

Haraldssyni og Súsan Haraldsson fyrir ómetanlega vináttu, og Halldóri þakka ég sérstaklega 

fyrir að veita mér innsýn inn í heim hinna ýmissa trúarbragða. Ég vil þakka mínum virðulegu 

kennurum Guðfræði- og trúarbragðafræðideildar Háskóla Íslands innilega fyrir þá miklu 

fræðslu sem þeir hafa veitt mér í náminu, auk Gunnlaugs, þeim Pétri Péturssyni, Sólveigu Önnu 

Bóasdóttur, Arnfríði Guðmundsdóttur, Hjalta Hugasyni, Rúnari Má Þorsteinssyni, Margréti 

Bóasdóttur og Kristjáni Vali Ingólfssyni, Sigríði Guðmarsdóttur, Haraldi Hreinssyni, Bjarna 

Sigurvinssyni og Sigurjóni Árna Eyjólfssyni. Að lokum vil ég þakka samnemendum mínum í 

deildinni fyrir einstaka hlýju og vináttu á síðustu misserum. Megi þau öll eiga mínar bestu 

þakkir fyrir samfylgdina. 

1  Mósebækurnar og heimildakenning Juliusar Wellhausen 

Þegar við rýnum í Gamla testamentið og hefjum rannsóknir á ölturum er áhugavert að skoða 

myndunarsögu Mósebóka og tímasetningu textanna. Í kringum 1880 kom fram á sjónarsviðið 

heimildakenning Þjóðverjans Juliusar Wellhausen (1844-1918) eins merkasta Gamla 

testamentisfræðings sögunnar. Hann hélt því fram að Mósebækurnar væru samsettar úr fjórum 

heimildum: J, E, D og P frá mismunandi tímabilum. Hann telur að líklegast sé elsta heimildin 

(J) um fjórum öldum eldri en sú yngsta (P). Þegar farið er nánar í skiptingu kenninga 

Wellhausen á Mósebókunum þá er það J-heimildin sem notar Jahve nafnið frá byrjun. Frá árinu 

950 f. Kr. er það E-heimildin og er nafn Guðs Elóhím frá byrjun, þar til Jahve-nafnið er 

opinberað í 2Mós 3. Hún er talin upprunnin í Efraím og sennilega öld yngri en J heimildin.  D-

heimildin er nær öll 5. Mósebók og er talin vera lögbókin sem fannst í musterinu við siðbót 

Jósía árið 622 f.  Kr.  Að lokum er það P-heimildin, það er prestleg heimild frá tíma babýlónsku 

útlegðarinnar í kringum 550 f. Kr.1 

Í J og E heimildum eru færðar fórnir á mismunandi stöðum en í D heimild er barist fyrir 

því að fórnir séu takmarkaðar við einn stað. Í P eru fórnir takmarkaðar við musterið í Jerúsalem, 

Guð er hátt upp hafinn yfir manneskjunni og er fjarlægur. Það er talið að öll 3. Mósebók sé úr 

P-heimildinni.2 

Heimildakenningin er talin ein sú áhrifamesta kenning sem sett hefur verið fram um 

myndunarsögu Mósebóka.  Þó að ekki ríki samstaða fræðimanna um kenningu þessa þá eru 

áhrif hennar á fræðasviðinu slík að mikilvægt er að nefna hana hér, ekki síst þar sem 

niðurstöður hennar tengjast því hvar fórnað var, á mismunandi tímum í trúarsögu Gamla 

testamentisins. 

 

 

2  Altarið  ח ַּ֣  (mizbeah)  מִזְב 

Í bók David Noel Freedman, einnig fornleifafræðingur og einn af þeim fyrstu sem rannsakaði 

Dauðahafshandritin (1947), er fjallað um altarið (mizbeah) í bókinni ,,The Anchor Bible 

Dictionary.“ Þar er talað um að altarið (á hebresku ח ַּ֣  í Gamla testamentinu eigi rætur eða (מִזְב 

hliðstæðu í ýmsum öðrum trúarbrögðum og kemur hugtakið oft upp í tengslum við borð, hásæti 

eða greftrun. Það voru sléttir fletir ýmiss konar segir hann sem höfðu verið nýttir til þess að 

færa fórnir á handa guðunum og töldust vera altari, en ölturun gátu verið færanleg, einföld eða 

                                                
1 Barton, John & Bowden, Julia, The Original Story: God, Israel, and the World, Cambridge: William B. 

Eerdmans Publishing Company, 2004, bls. 277.  
2 Sama heimild, bls. 277. 

íburðarmikil.3 Freedman bendir á að staðsetning altaranna hafi verið þaulhugsuð og þar þurfti 

að hafa átt sér stað viss guðleg opinberun á milli hins guðlega og mannlega til að vera samþykkt 

sem staður fyrir altarið.4  

Á fyrstu tímum Gamla testamentisins kemur fram hvert mótunarefni altara er og í 2Mós 

20.24 Biblíunnar segir: ,,Þú skalt gera mér altari úr mold og á því skaltu slátra brennifórnum 

þínum og heillafórnum, sauðfé þínu og nautum.“  Dýr voru sett á altarið og einnig var brauð 

sett þar, máltíð, reykelsi og jafnvel vín.5  Síðan kemur altarið víða fram meðal annars í 1. 

Konungabók 6. kafla í forgarði þess stórkostlega musteris sem Salómon konungur byggir 

Drottni í Jerúsalem úr bronsi og gulli.6 Guðfræðingurinn kunni Roland De Vaux höfundur 

bókarinnar ,,Ancient Israel“ sem meðal annars rannsakaði einnig Dauðahafshandritin (1947), 

segir altarið hafi skipað mjög mikilvægan þátt í helgidómnum, en altarið var síðar oftast tengt 

musterinu. De Vaux talar um orðasambandið að setja upp altari ח ַּ֣  sem þýðir í raun að stofna מִזְב 

helgidóm. Hebreska orðið yfir altari (mizbeah) segir hann kemur frá rótinni zbh, að slátra, en 

orðið tók á sig víðari merkingu þegar helgisiðirnir urðu þróaðri. Í Ísrael táknaði musterið 

bústaður Guðs segir De Vaux og hjarta musterisins var altarið sem táknaði að Guð var 

viðstaddur og sýnir hve gríðarlega mikilvægt það var.7      

Samkvæmt Gamla testamentinu var altarið meðal annars tákn um vald, en einnig tæki 

til tilbeiðslu. Helgasti hlutinn af altarinu var hornin, á hebresku יו רְנֹתָָ֗  sem táknuðu kraft Guðs ,ק 

og benti til hinna fjögurra skauta jarðar 2Mós 27.2: ,, Þú skalt gera horn á það upp af á fjórum 

hornum þess. Hornin skulu vera föst við það. Þú skalt leggja altarið eir.“אBlóðאfórnarlambaא

var nuddað utan í þessi horn á altarinu til að helga altarið eða sem sáttarfórn vegna friðþægingar 

(Biblían, 2007).8 De Vaux talar um að fórnir sem settar voru á altarið voru brenndar og gefnar 

Guði, en Guð svaraði með því að gefa blessanir. Þannig var sáttmálinn á milli Guðs og lýðs 

hans haldið í gildi eða endurnýjaður á altarið með nýjum fórnum.9  

Þegar talað er um musterið og altarið innan þess þá segir De Vaux að fórnardýrum hafi 

verið slátrað í nokkurri fjarlægð frá altarinu nema fuglum, og fórnirnar síðan settar á altarið. 

Síðan voru grænmetisfórnir einnig settar á altarið og þannig var altarið staður þar sem menn 

                                                
3 Haak, Robert D, ,,Altar“,אThe Anchor Bible Dictionary, ritstj. Freedman, David Noel, London: ABD 

Doubleday, 1992, bls.162-165, hér bls. 162. 
4 Sama heimild, bls. 162. 
5 Biblían, 2007. 
6 Biblían, 2007. 
7 De Vaux, Roland, Ancient Israel, London: Darton, Longman & Todd, 1968, bls. 413. 
8 Biblían, 2007. 
9 De Vaux, Roland, Ancient Israel, bls. 414. 



9 

gáfu fórnir hvers eðlis sem þær voru.10  Það skipti síðan miklu máli hvernig fórnir voru settar 

fram og þurfti heilög manneskja til dæmis prestur að vera milligöngumaður og að leggja hendur 

sínar ofan á höfuð fórnarinnar. Það þýddi að fórnin væri færð frá milligöngumanni og þannig 

kynnt fyrir Guði. Blóði fórnardýrsins var dreift í kringum altarið, og var tákn Hebreanna um 

lífið sjálft. 1Mós 9.4: ,,En kjöts sem líf er enn í, það er blóðið, skuluð þið ekki neyta.“11 De 

Vaux segir að þegar leitað er eftir uppruna altara þá má til dæmis sjá á fornminjum frá því um 

1300 f.Kr. þar sem fundist hafa minjar af gríðarlega stórri rétthyrndri blokk sem vegur um fimm 

tonn og talið að hafa verið altari. Staðurinn sem altarið fannst á er talið hafa verið kanverskt 

musteri.12  

Freedman talar um algengustu sagnir og hugtakanotkun í sambandi við byggingu altara 

í hebresku Biblíunni. Þá er talað um að þau hafi yfirleitt verið byggð (bnh), eða búin til (sh). 

Annað orðalag tengt byggingu altara er að stofna (qum) að setja upp (nsb) að setja (sim) að raða 

(rk) og að styrkja (kun). Hugtakið sem notað er til að lýsa viðgerð á ölturum þýðir að lækna 

(rp) að gera nýtt (hds) og hreinsa (thr).13 

Dea Vaux talar um ilmvatnsölturu í musteri Salómons konungs og að í Kanaan hafi 

verið notaðir sívalir eða rétthyrndir hlutir sem búnir voru til úr bakaðri jörðu til að brenna 

ilmvötn. Frá upphafi konungsríkisins Ísrael, segir De Vaux, fundust kalksteins ölturu líkt og 

ferhyrndar stoðir en venjulega höfðu þau fjögur horn ofan á endunum. Þessari gerð af 

ilmvatnsaltari er einnig lýst í 2Mós 30.1-5 en þau eintök sem fundust í fornleifauppgreftri eru 

ekki eins stór og lýst er í þessum texta. Eitt eintak af mjög litlu altari af sömu gerð dagsett frá 

11. öld fannst í Tell Beit Mirim og var stór hópur altara af svipuðum stærðum dagsett frá 

persneska tímabilinu og fundust í Lakish.14 

De Vaux talar um reykelsis fórnir sem voru færðar á altarið. Þá voru kolamolar teknir 

af altari eftir brennifórn með skóflu eða ausu. Síðan var duftinu dreift á glóðina á 

ilmvatnsaltarinu og skóflufylli var komið þar fyrir á altarinu fyrir framan hið heilaga, hið allra 

heilagasta. Þessi fórn var færð hvern morgun og um hvert kvöld 2Mós 30.7: ,,Aron á einnig að 

brenna það um sólsetur þegar hann setur lampana upp. Þetta er síendurtekin reykelsisfórn 

fyrir augliti Drottins frá kyni til kyns.“ De Vaux bendir á að þessa fórn máttu einungis prestar 

framkvæma.15 

                                                
10 Sama heimild, bls. 406. 
11 De Vaux, Roland, Ancient Israel, bls. 416.  
12 Sama heimild, bls. 407. 
13 Haak, Robert D, ,,Altar“,אThe Anchor Bible Dictionary, bls.162-165, hér bls. 163. 
14 De Vaux, Roland, Ancient Israel, bls. 411. 
15 Sama heimild, bls. 423. 



10 

 

 

3  1.Mósebók 

 

3.1  Útvalning Nóa - fyrsta altarið 

Þegar við skoðum 1. Mósebók kemur fyrsta altarið til sögunnar eftir magnþrungna 

sköpunarsögu, fall manneskjunnar í baráttunni við illskuna og síðan endurnýjun mannkyns 

byggt á einum manni, hinum réttláta og góða, Nóa.  

Bill T. Arnold guðfræðingur og prófessor í þýðingum á Gamla testamentinu segir í bók 

sinni ,,Genesis“ að 1. Mósebók hafi verið rannsökuð og rædd meira en nokkurt annað rit í 

veraldarsögunni. Fræðimenn og áhugamenn hafa legið yfir textunum í um 2500 ár og varpa 

ljósi á hið grípandi efni og mikilfenglega stíl. Í fyrsta kaflanum er lýst upphafi alheimsins, tíma 

og rúmi, það er upphafi alls nema Guðs sem hefur enga byrjun.16 Frásögnin af fyrstu 

manneskjunum Adam og Evu er mjög áhugavert að skoða vegna sambandsins við Guð og síðan 

útvalningu Guðs á Nóa og þakkargjörð hans við fyrsta altarið.  

Tryggve N.D. Mettinger prófessor í hebresku Biblíunni rannsakar í bók sinni ,,The Eden 

Narrative“ textann frá sjónarhorni þess sem skrifar frásögnina. Þá segir Mettingar að svo 

virðist sem Guð sé í vissri tilraunastarfsemi með þessar fyrstu manneskjur jarðarinnar Adam 

og Evu. Guð virðist vera með í athugun hvort þau muni virða þau mörk sem sett eru á milli 

hins guðlega og mannlega. Sú prófraun snýst um að sýna auðmýkt og hlýðni við boði Guðs 

ellegar kalla þau yfir sig ófarir og dauða (sbr. 1Mós 2.16-17).17 Aðal atriðið í frásögninni segir 

Mettinger snýst um það hvort þessar fyrstu manneskjur standist prófraunina og sýni hlýðni við 

Guð. Hann gefur þeim valkost sem snýst um tré eitt er stendur í aldingarðinum Eden og bann 

við að snerta ávexti þess eina trés.18 Frásögnin lýsir því þegar manneskjurnar standast ekki 

prófið og er þeim einum kennt um og víkur þá sú blessun sem yfir þeim vakti.19 Þau mæta 

miklu andstreymi og illskan sprettur upp meðal afkomenda þeirra og tortíming jarðarbúa blasir 

við. Það er því þessi prófraun um hlýðni segir Mettingar sem þróast yfir í mikil átök á milli 

Guðs og sköpunar (á hebresku א  hans.20 Mettinger talar um þetta viðhorf sögumanns (בָרַָּ֣

frásagnarinnar að áherslan hvílir á tengslum á milli athafna og afleiðinga, á milli gjörða 

                                                
16 Arnold, Bill T, Genesis, New York: Cambridge University Press, 2009, bls. 29. 
17 Mettinger, Tryggve  N.D, The Eden Narrative, Indiana: Eisenbrauns, 2007, bls. 58. 
18 Sama heimild, bls. 41. 
19 Sama heimild, bls. 58. 
20 Sama heimild, bls. 41. 

manneskjunnar og umbunar hins guðlega sem virðist vera gegnumgangandi stef í Gamla 

testamentinu.21 

Hinn þekkti gamlatestamentisfræðingur Walter Brueggemann rannsakar í skýringarriti 

sínu ,,Genesis, Interpretation“ hvernig Guð tekst á við sköpun sína. Nói kemur fram á 

sjónarsviðið og er í tíunda ættlið frá Adam og mitt í þjáningunni kemur vísir að nýrri byrjun. 

Brueggemann bendir á að engar upplýsingar hafi komið fram um Nóa fyrr en nú mitt í óreiðunni 

en sögumaðurinn og Guð höfðu haft vitneskjuna um Nóa og það er nægjanlegt. Nói sem er 

hinn réttláti (á hebresku י דִִּ֛  og góði maður kemur fram og hlýtur náð fyrir augum Drottins ( צ 

1Mós 6.8 (á hebresku  ה׃ פ ן בְעֵינֵַ֥י יְהוָָֽ צָא חִֵ֖ ח  מַָ֥  Með Nóa eigir Guð möguleika á að endurnýja 22.( וְנֹֹ֕

sköpun א  Nóa þannig að fyriráætlanir hans nái (לבחור מתוך  á hebresku) sína og hann útvelur  בָרַָּ֣

fram að ganga. Brueggemann talar um að Nói feli þarna í sér hina nýju byrjun og hann vísar í 

2Kor 5.17 þar sem segir að sá sem er í Kristi er orðinn nýr maður og hið liðna varð að engu og 

Nói játast Guði án þess að andmæla og lítur á boð Guðs sem loforð um líf. Nói er þarna ímynd 

trúar sem enn hefur ekki birst í frásögn Biblíunnar.23 Með útvalningu Guðs á Nóa eygir hann 

von um að geta bætt mannkynið og hefst því handa.24  Í 1Mós 8.20-22 (J-heimild) hefst ný saga 

með byggingu altaris og ný opinberun um að Guð er nú þekktur sem Guð (8.20).  

Þegar við skoðum hugtakið útvalning לבחור þá sýnir Guð Nóa að hann hafi alveg 

sérstaka merkingu í augum Guðs og hann er úvalinn úr fjöldanum. Sú staða hefur alla tíð verið 

mjög eftirsóknarverð hjá manneskjunni það er að vera einhvers virði einhverjum og er oft 

hvatning til mikilla verka.25  

Arnold talar um að það er athyglisvert að Guð sýnir tilfinningar sínar með svo skýrum 

hætti og hann sýnir hryggð og hann iðrast sköpunar א  sinnar (sbr. 1Mós 6.6-7). 26 Vonbrigði בָרַָּ֣

Guðs segir Arnold lýsa sér í því að hann vill þurrka út það sem honum finnst hafa verið andstætt 

við hina góðu sköpun א  sína sem birtist í upphafi 1. Mósebókar. Hann lætur vatnsflóð koma בָרַָּ֣

yfir hina óguðlegu eins og segir í 1Mós 6.5-8 og Nói bjargast í örkinni ásamt fjölskyldu og 

dýrum.27  Brueggemann nefnir að með útvalningu Guðs á Nóa þá gerir Guð með honum 

sáttmála י  sem felur vissulega í sér vissa skuldbindingu sem Nói þarf að fara eftir, eins og בְרִיתִִ֖

                                                
21 Sama heimild, bls. 58. 
22 Brueggemann, Walter, Genesis: Interpretation, A Bible Commentary, Atlanta: John Knox Press, 1982, 

bls.79. 
23 Sama heimild, bls.80.  
24 Biblían, 2007. 
 
26 Arnold, Bill T, Genesis, New York: Cambridge University Press, 2009, bls. 88. 
27 Sama heimild, bls. 127. 

segir í 1Mós 6.18. Fyrsta altarið kemur því fram eftir vatnsflóðið þegar Nói stígur út úr örkinni 

og vill færa Guði þakkir í 1Mós 8.20:  

 

,,Nói reisti Drottni altari, tók af öllum hreinum dýrum og af öllum 

hreinum fuglum og færði brennifórn á altarinu.“ v.21 Og Drottinn fann 

sætan ilm og sagði í hjarta sínu: ,,Eigi mun ég framar leiða bölvun yfir 

jörðina vegna mannsins þótt hneigðir mannsins séu illar, allt frá æsku 

hans, og upp frá þessu mun ég ekki framar gereyða því sem lifir eins 

og ég hef gert.“ 

 

Úkoman er því sú segir Brueggemann að með altarinu hefst ný byrjun og sáttmáli, ný 

saga þar sem tilkynnt er að Guð er sannarlega Guð (sbr. 1Mós 8.20) og nýr kafli hefst í 

veraldarsögunni.28 

 

 

3.2 Sáttmálinn י  við Nóa ( berit)  בְרִיתִִ֖

Hvaða þýðingu hefur sáttmálinn og hvað merkir hann? Í 1. Mósebók 9.8-17 segir að Guð 

stofnar sáttmála י  :við Nóa og syni hans og allra sem með honum eru (berit)  בְרִיתִִ֖

 

,, En ég mun stofna til sáttmála við þig. Þú skalt ganga í örkina, þú og 

synir þínir, kona þín og tengdadætur þínar með þér. Láttu ganga með 

þér í örkina tvennt af hverju, karlkyns og kvenkyns, af öllum lífverum 

til þess að þær haldi lífi með þér.“.  

 

Arnold talar um að þegar Guð gerir sáttmála י  við Nóa þá kemur sáttmáli þarna fyrir בְרִיתִִ֖

í fyrsta sinn í Gamla testamentinu og er eitt af mikilvægustu hugtökunum í biblíulegri hugsun.29 

Sáttmálinn segir Arnold, kemur sjö sinnum fram í tíu versum og leggur heitið áherslu á að 

sáttmáli Guðs við Nóa sé líkt og miðja alheims.30 Í sáttmálanum י  felst einnig sú בְרִיתִִ֖

skuldbinding að Nóa er gefin sú ábyrgð að byggja örkina og að fylgja leiðsögn Guðs.31 Arnold 

                                                
28 Brueggemann, Walter, Genesis: Interpretation, bls. 80. 
29 Arnold, Bill T, Genesis, bls. 100. 
30 Sama heimild,  bls. 110. 
31 Sama heimild,  bls. 100. 

segir að réttlæti (á hebresku צֶדֶק) Nóa varð að sáttmála י  við Guð. Guð frelsaði hann og בְרִיתִִ֖

fjölskyldu hans í flóðinu, þannig að nú framlengir Guð þennan frelsunar sáttmála til alls lifandi 

lífs sem annað tækifæri fyrir heiminn.32 

Það er því sáttmálinn י  sem verður eins og rauður þráður í gegnum Gamla בְרִיתִִ֖

testamentið þar sem Guð á miklum hátindi atburðarásarinnar gerir samkomulag eða samning 

við manneskjuna þar sem þessir tveir heimar mætast, manneskjan og guðdómurinn og eitthvað 

mikilfenglegt gerist. En vissulega eru sáttmálarnir í Gamla testamentinu af ýmsum gerðum og 

fer þar mest fyrir Sínaí sáttmálanum (sbr. 2Mós 19.3-8) sem er skilyrtur. Ísraelsþjóðin er því 

aðeins hin útvalda þjóð að hún uppfylli skuldbindingar sáttmálans. 

 

 

3.3  Fórnirnar í Gamla testamentinu 

Þegar við skoðum brennifórnir (á hebresku ה  við altarið þá talar Freedman um að þær voru (לְעֹלָָ֔

algengasta tegund fórna í Gamla testamentinu þar sem fórnir voru yfirleitt settar fyrir framan 

altarið líkt og De Vaux bendir einnig á, en ekki yfir það. Sumar vísbendingar sýna þó að síðar 

hafi fórninni jafnvel verið slátrað uppi á altarinu (sbr. 1Mós 22.9-19).33 

Í bók Roland De Vaux  ,,Ancient Israel“  rannsakar hann merkingu fórna og helgisiða 

sem  tengjast þeim. Hann segir að fórn sé hvaða dýr sem er eða grænmeti og sem er að öllu leiti 

eða að hluta til eytt uppi á altari sem tákn um lotningu á Guði.34 Þegar helgisiðir eru rannsakaðir 

þá er það flókið mál segir De Vaux því að nokkur hugtök eru notuð um fórnir í Gamla 

testamentinu. Fórnirnar eru ekki alltaf skýrt aðgreindar til dæmis getur sama orð þýtt nokkrar 

gerðir af fórnum og einni tegund fórnar getur verið lýst með ýmsum hugtökum. Orðaforðinn 

endurspeglar hina sögulegu þróun og samruna á ýmsum venjum sem eru svipaðar hver annari 

en hafa mismunandi bakgrunn.35 

Hugtakið brennifórn kemur í gegnum Vúlgötu og síðan frá Septúagintu þar sem 

þýðingin á hebreska orðinu olah, kemur frá rótinni að fara upp. Brennifórn þýðir fórn sem er 

tekin upp á altarið eða það merkir að reikurinn fer upp til Guðs þegar hún er brennd. Það sem 

er karakterískt við þessa fórn, segir De Vaux, er að allt fórnarlambið er brennt og ekkert er 

gefið til baka til manneskjunnar sem færði fórnina eða til prestsins, nema skinnið. Þess vegna 

þýðir gríska þýðingin orðið brennifórn sem brennt að fullu (kalil).36  Þegar fórnað var fuglum 

                                                
32 Sama heimild,  bls. 110. 
33 Haak, Robert D, ,,Altar“,אThe Anchor Bible Dictionary, bls.162-165, hér bls. bls. 164. 
34 De Vaux, Ancient Israel: Its Life and Institutions, London: Darton, Longman & Todd, 1961, bls. 415. 
35 Sama heimild, bls. 415. 
36 Sama heimild, bls. 415. 

var helgisiðunum breytt. Maðurinn sem kom með fórnina setti ekki hendur sínar á hana né skar 

hálsinn heldur fór allt fram á altarinu sjálfu og var framkvæmt af presti. Samkvæmt 3Mós 5.7-

10 og 12.8 þá voru þessar fórnir færðar af hinum fátæku í stað dýra sem aðeins þeir efnuðu 

gátu leyft sér. Þess vegna voru kindur og geitur algengari fórnir en nautgripir af sömu ástæðu.37 

Nýjustu vísbendingar um helgisiði í sögu Ísrael sýna að jafnhliða brennifórn var sett hveiti með 

olíu og víni. Hveitið var brennt og víninu var hellt við fætur altarisins líkt og blóð 

fórnarlamba.38  

Það er athyglisvert að skoða fórnir vegna synda og talar De Vaux um að hugtakið fyrir 

synd er á hebresku hatta’th sem þýðir bæði synd og helgisiði sem afmá í burtu syndir. Sú 

tegund af fórnarlambi sem færð er fer eftir stöðu manneskjunnar sem hefur syndgað.39 Þegar 

um vígðan prest er að ræða sem hefur syndgað verður nauti að vera fórnað þar sem hann hefur 

gerst sekur um að saurga allt fólkið. Hinir fátæku gátu fórnað tveimur dúfum í stað hinna dýru 

fórna og var annari dúfunni fórnað fyrir synd og hinni var fórnað sem brennifórn.40 De Vaux 

segir í bók sinni að Páll Postuli hafi notað orðin: Kristur hafði ekki þekkt synd þannig að Guð 

bjó til synd (hatta’th: fórn fyrir synd) að við gætum orðið í honum, sem réttlæti Guðs (sbr. 

2Kor 5.21).41  

Innan tjaldbúðanna eða musterisins voru ölturu tengd við notkun reykelsis. Í 2Mós 

30.1-10 og 37.25 er lýst altari af akasíuvið lagt gulli innan búðanna. Freedman talar um að 

flestir fræðimenn telji að þetta altari hafi ekki verið upprunalegt því að ekki er minnst á það í 

2Mós 25 eða 26.33-37 eins og búast hefði mátt við. Þetta altari er sambærilegt lýsingunni á 

altari úr sedrusviði lagt með gulli í musteri Salómons (sbr. 1Kon 6.20, 22).42 

Carol Meyers biblíufræðingur og fornleifafræðingur talar um það í bók sinni ,,Exodus“ 

hve umsvifamiklar fórnir hafa verið í hebresku Biblíunni. Hún segir fræðimenn hafa lengi spurt 

hver hafi verið tilgangur fórna í hinum forna Ísrael. Engin fullnægjandi svör hafa fengist en 

margar vangaveltur hafa hjálpað til við að skilja betur tilgang fórna og hina trúarlegu virkni 

sem af því hlaust í trúarlífinu og menningu Ísrael.43 Meyers talar um að í hinni hebresku Biblíu 

eru sumar fórnir færðar sem gjöf til Guðs með þakklæti fyrir fengnar blessanir og síðan með 

von um jafnvel eitthvert endurgjald frá Guði. Sumar fórnir líkt og matarfórnir voru færðar til 

                                                
37 Sama heimild, bls. 416. 
38 Sama heimild, bls. 416. 
39 Sama heimild, bls. 418. 
40 Sama heimild, bls. 419. 
41 Sama heimild, bls. 420. 
42 Haak, Robert D, ,,Altar“,אThe Anchor Bible Dictionary, ritstj. bls.162-165, hér bls. 164. 
43 Meyers, Carol, Exodus, New York: Cambridge University Press, 2005, bls. 248. 

að upplifa samfélag með Guði. Þegar takast þurfti á við samviskubit vegna syndugs lífernis eða 

viss siðferðileg álitamál, voru færðar sérstakar vígðar gjafir með von um sáluhjálp. Í heildina 

segir Meyers voru fórnir Ísraelsmanna flókið menningarlegt kerfi þar sem tjáð voru trúarbrögð 

og gildi í samfélagi Ísraels til forna.44 

Fórnirnar í Biblíunni eru nátengdar þessum náttúruhofum þar sem bústaður Guðs var 

til staðar. Fórnin var partur af því framlagi að mæta hinum daglegu þörfum hins guðlega. Þegar 

talað er um tjaldbúðina eða musterið sem hið guðlega dvaldist á þá var nærvera hans mjög 

augljós þar. Meyers talar um að litið hafi verið á fórnirnar sem eitt af mikilvægustu atriðum 

samfélagsins því það fól í sér að regla komst á varðandi hið daglega vanabundna verk 

manneskjunnar. Það að hið guðlega skipaði sérstakan sess í samfélaginu og í hinu helga mynstri 

þýddi að fólkið sem þjónaði hinu guðlega ætti raunverulegan möguleika á því að hafa aðgang 

að hinu guðlega og blessun.45 Meyers talar um að fórnirnar í 2. Mósebók sem tengdust 

páskahátíðinni og öðrum hátíðum meðal annars fórnum hvíldardagsins, voru hluti af lífi 

sögumanns 2. Mósebókar. Fórnirnar segir Meyers birtast einnig í sumum af sáttmáls 

skilmálunum og í opinberun guðdómsins á Sínaí. Hún bendir á að fórnir hafi verið ómissandi 

hluti af vígslu presta og athöfnum tengdum tjaldbúðunum. Mikilvægustu atriði varðandi 

hefðbundnar fórnir eru að  finna í 3. Mósebók 1-7 en einnig eru færðar fórnir víða annars staðar 

í 3. Mósebók, síðan einnig í 4. Mósebók og 5. Mósebók. 46 

  

 

3.4  Hið illa ַ֥ת  í 1. Mósebók  רָע 

Guð sá allt það sem hann hafði skapað אתִי בָרָָ֙ ֙, og sagði það ,,harla gott “ (sbr. 1Mós 1.31) en 

síðan kemur í ljós að maðurinn er illur הוא רע og hjarta ו  Drottins (Jahve) er því sært og hann ׃ֹלִבָֽ

iðrast sköpunar sinnar (sbr. 1Mós 6.6).47  

Arnold talar um að hið innra líf Drottins lýsi þjáningarfullri sorg og djúpri neyð og það 

lítur út fyrir að allar manneskjur í þessari veröld hafi orðið þjáningunni að bráð en þegar kemur 

að Nóa þá birtist hann sem sá sem er mikils metinn í augum Drottins. Í kjölfar illskunnar kemur 

flóðið  וּל בַ֥ מ  ת  sem eyða  ה  חֵַּ֣ ן á öllu lífi á jörðinni en náð  לְש   Drottins beinist að Nóa. Arnold חִֵ֖

bendir á að Drottinn útvelur Nóa framyfir allar manneskjur og þyrmir lífi hans og hinn 

sárhryggi Drottinn sér möguleika á því að snúa hinu illa mannkyni til góðs með Nóa.48  

                                                
44 Sama heimild, bls. 248. 
45 Sama heimild, bls. 248. 
46 Sama heimild, bls. 249. 
47 Biblían 2007 
48 Arnold, Bill T, Genesis, bls. 91. 

Þegar hið illa הרוע er skoðað í Gamla testamentinu þá verður spurningin áleitin um 

tilgang þess hér á jörðinni þegar Guð er algóður og alvaldur. Samkvæmt Arnold þá kemur fram 

að Guð er góður í hvívetna og útskýrir hann það þannig að í 1Mós 1.2 er jörðin auð og þakin 

myrkri (á hebresku  שֶך וְחִֹ֖ ְ)  og það er ekkert til staðar nema óreiða. Guð stjórnar því og umbreytir 

hinni upprunalegu óreiðu en hann afmáir hana ekki alveg út úr heiminum. Arnold bendir á að 

líkt og sköpun ljóssins (á hebresku וֹר  í v.3b þá afmáir Guð ekki myrkrið alveg heldur þjónar (ֹאָֽ

þeim tilgangi að vera sem mótvægi við ljósið.49 Óreiðunni er þar stjórnað segir Arnold á 

öruggan máta af Guði en þegar kemur að manneskjunni þá virðist hún gera uppreisn gegn boði 

Guðs.50 Á sama tíma segir hann glímir manneskjan við mannlegt eðli og náttúru sem er úr lagi 

vegna firringar, sektarkenndar og óhjákvæmilegs dauða sem manneskjan þarf að standa frammi 

fyrir. Þrátt fyrir það hefur manneskjan hlotið möguleika á lífi með Guði.51  

 

 

3.5  Eyðing הֶרֶס jarðar í 1. Mósebók 

Walter Brueggemann talar um í bók sinni  ,,Theologi of The Old Testament“ að þegar fjallað 

er um einhvers konar eyðingu (á hebresku  הֶרֶס) í textunum þá koma fram vísbendingar sem 

draga úr væntanlegum hörmungum. Það sést til dæmis þegar Drottinn getur ekki eða vill ekki 

ganga alla leið í eyðingu sköpunar sinnar.52  

Í frásögninni um flóðið í 1Mós 6.5-7 sést ásetningur Drottins um að eyða mannkyni og 

þar segir: ,,Ég vil afmá mennina, sem ég skapaði, af jörðinni, bæði menn og kvikfé, skriðdýr og 

fugla himins, því að mig iðrar þess að hafa gert þá.“ En síðan leysist úr vandamálinu bendir 

Brueggemann á og í v.8 segir: ,, En Nói fann náð fyrir augum Drottins.“ Síðar er Nói sá sem 

dregur úr hörmungunum þegar Guð minnist Nóa og segir frá því í 1Mós 8.1: ,, Þá minntist Guð 

Nóa og allra dýranna og alls búfjárins sem með honum  var í örkinni. Guð lét vind blása yfir 

jörðina og sjatnaði þá vatnið.“ 53  Nói er þannig tilefni þess að Drottinn hættir við eyðingu הֶרֶס 

jarðarinnar og fer á ný að elska og blessa heiminn.54 

Arnold heldur fram að það sé ekki talað um það að Nói sé elskaður af Drottni heldur sé 

sagt að hann sé réttlátur en talað er um vissan greiða þegar Drottinn man eftir réttlæti צֶדֶק Nóa, 

það er að segja sá sem átti inni greiða hjá Drottni. Arnold talar um að það sé látið líta svo út að 

                                                
49 Sama heimild,  bls. 64. 
50 Sama heimild, bls. 64.  
51 Sama heimild, bls. 73.  
52 Brueggemann, Walter, Theology of the Old Testament, Minneapolis: Fortress Press 1997,  bls. 544.  
53 Sama heimild, bls. 544. 
54 Sama heimild, bls. 545. 

það séu sérstök og órannsökuð tengsl við Nóa. Kannski sem réttlæting eða kannski vegna náðar 

sem leiðir til endurreisnar blessunar Guðs í hinni forboðnu veröld (sbr. 1Mós 8.22).55 Að 

endingu leiðir það til eilífs sáttmála י  þar sem Drottinn lofar í kafla 9 versi 11: ,,Ég stofna בְרִיתִִ֖

til sáttmála við ykkur:  Aldrei framar skal allt hold tortímast í vatnsflóði. Aldrei framar mun 

flóð koma og eyða jörðina.“ 56 

 

 

3.6  Abraham ם בְרָָ֔  og köllunin א 

Arnold talar um stórkostlega stund í biblíulegri sögulínu þegar Abram ם בְרָָ֔  kemur fram á א 

sjónarsviðið í 1Mós 11.10-28.57 Í bók sinni  ,,Genesis“ rekur guðfræðingurinn John R. Rice 

ætt Abrams og er hann í tíunda ættlið frá Nóa sem gat Sem, sem gat Arpaksal sem gat Seda 

sem gat Eber, sem gat Peleg sem gat  Reú sem gat Serúg, sem gat  Nahor sem gat Tera en Tera 

var faðir Abrams.58 Líkt og Nói sem er í tíunda ættlið frá Adam og kemur með huggun til hins 

þjáða mannkyns sbr. 1Mós 1-11 þá fær Abram landið (á hebresku רֶץ  sem Guð lofar og hann (הָאַָּ֣

fær afkomendur og blessanir.59  

Drottinn sagði við Abram í 1Mós 12.1-4: 

 

,,Far þú burt úr landi þínu, frá ættfólki þínu og úr húsi föður þíns til 

landsins sem ég mun vísa þér á. Ég mun gera þig að mikilli þjóð og 

blessa þig og gera nafn þitt mikið. Blessun skalt þú vera. Ég mun leiða 

blessun yfir þá sem blessa þig og bölvun yfir þann sem formælir þér. 

Allar ættkvíslir jarðarinnar munu af þér blessun hljóta.“ Þá lagði 

Abram af stað eins og Drottinn hafði sagt honum og Lot fór með 

honum. Abram var sjötíu og fimm ára að aldri er hann fór frá 

Harran.“60 (Biblían, 2007) 

 

Drottinn kallar Abram til þjónustu án fyrirvara og sýnir vald sitt en því fylgir fyrirheit.61 

Rice bendir á að það sem er athyglisvert er að Drottinn kallar Abram burt úr föðurhúsunum frá 

                                                
55 Arnold, Bill T, Genesis, bls. 108. 
56 Biblían, 2007. 
57 Arnold, Bill T, Genesis, bls. 126.  
58 Rice, John R, Genesis: Commentary, Tennessee: Sword of the Lord Publishers, 1975, bls. 253. 
59 Arnold, Bill T, Genesis, bls. 126.  
60 Biblían, 2007. 
61 Brueggemann, Walter, Theology of the Old Testament, bls. 570. 

öldruðum föður og á að slíta öll tengsl við ættmenni sín og flytja burt. Rice veltir því fyrir sér 

af hverju Abram á að slíta öll tengsl við ættmenni sín og vísar í Jós 24 sem gæti verið svar við 

þeim vangaveltum en þar er talað um ættfeðurna sem trúðu á aðra guði og olli það vandræðum. 

Abram átti samkvæmt fyrirmælum Drottins að fara án ættingja sinna en hann tekur Lot 

bróðurson sinn með og sýnir sig að sú ákvörðun veldur honum erfiðleikum síðar (sbr. 1Mós 

13).62 Brueggemann telur það líkt og Drottinn vilji snúa athygli Abrams fram á við til sinnar 

þjónustu á þennan hátt undir verndarvæng Drottins og sinni því sem hann er kallaður til, og 

Abram hlýðir kallinu.63 Hin nánu tengsl Drottins við Abram koma þarna fram í 1Mós 12.1-3 

segir Brueggemann og þau vekja athygli og geta útskýrt það hvers vegna Abram hlýðir köllun 

Guðs án þess að mótmæla. Samband þeirra byggist á trausti og því fylgir sérstök náð.64   Hinn 

þekkti gamlatestamentisfræðingur Bernhard W. Anderson talar um í bók sinni ,,The Living 

World Of The Old Testament“ að þó að í 1Mós 12.1-7 sé talað um flutning Abram frá 

heimalandi sínu og að sá flutningur hafi verið viss áhætta hvað varðar trúna þá hafi það einnig 

verið viss eftirvænting eftir nýrri trúarlegri framtíð. Það gat þó haft í för með sér alvarlegar 

afleiðingar það er afneitun á hefð og trú Mesópótamíu.65   

 

 

3.7  Griðastaður - Altari 

Roland De Vaux fjallar um dæmigerða sögu af stofnun griðarstaðar og altaris þegar Abram 

nemur staðar á sínum fyrsta áningastað á helgum griðastað Kanverja við Móreeikina ה וֹן  מוֹרֶֶ֑   .אֵלַּ֣

Í 1Mós 12.7 segir: Þá birtist Drottinn Abram og sagði við hann: ,,Niðjum þínum vil ég gefa 

þetta land.“ Og Abram þakkar Drottni og byggir altari.  

De Vaux segir að griðastaðir hafi verið reistir þar sem Guð hafði sýnt sig til dæmis 

nálægt tré eða við vatnsból eða á hæðum. Kanverjar lifðu í landinu á þeim tíma sem Abram 

kom að þegar Drottinn birtist og lofaði honum og afkomendum hans landinu רֶץ  .til eignar הָאַָּ֣

De Vaux segir að í framhaldi af því byggir Abram Guði altari þar sem þessi vitrun guðdómsins 

átti sér stað og hin guðlegu skilaboð birtast en þarna er einnig byrjun á trúarsamfélagi. 66 De 

Vaux bendir á að vísbendingar um griðastaði sjáist einnig í 1Mós 13.18 og segir fyrst frá þegar 

aðskilnaður Abrams og frænda hans Lot í v. 8 eiga sér stað en Abram gætir þess að það sé gert 

                                                
62 Rice, John R, Genesis, bls. 261. 
63 Brueggemann, Walter, Theology of the Old Testament, bls. 570. 
64 Sama heimild, bls. 570. 
65 Anderson, Bernhard W, The Living World of the Old Testament, England: Longman Group UK Limited, 

1988, bls. 43. 
66 De Vaux, Roland, Ancient Israel, bls. 289.  

í góðri vináttu. Hann býður Lot að velja sér landsvæði á undan sér í v. 9 og velur hann allt 

Jórdanarsléttlendið en eftir það vísar Drottinn Abram á allt Kanaanlandið og segir í 1Mós 

13.15: ,,Allt landið, sem þú sérð, mun ég gefa þér og niðjum þínum að eilífu.“ Abram fer eftir 

það til Mamre א מְרִֵ֖ ה í Hebron v.18 og reisir þar Drottni מ  יהוָָֽ ָֽ ח altari (Jahve) ֹל  מִזְבִֵ֖ ַ til þakkar og 

til dýrðar Drottni. De Vaux bendir á að þetta sé eini textinn í 1. Mósebók sem tengist við Mamre 

sem staður dýrkunar.67  

 

 

3.8  Sáttmálinn י  við Abraham og Söru  בְרִיתִִ֖

Í 1Mós 12-16 er talað um að Guð skapar þjóðina Ísrael og stofnar sáttmála י  með einum בְרִיתִִ֖

réttlátum einstaklingi Abraham.  Arnold talar um að það minni mjög á samband Guðs við Nóa, 

það er að sú umbreyting hefur í för með sér að það hefst alveg nýtt upphaf á einhverju 

stórkostlegu.68 Síðan þegar kemur að kafla 17.1-10 sést hinn yfirþyrmandi kærleikur og blessun 

Drottins þegar hann stígur út fyrir öll venjuleg mörk þessa heims og færir heiminum blessun 

sem hefur áhrif um ókomna tíð.69 Þar segir frá Abram níutíu og níu ára gömlum þegar Drottinn 

birtist honum og segir þessi mögnuðu orð við hann í 17.1-5, 10:  

 

,,Ég er Almáttugur Guð. Gakk fyrir mínu augliti og ver heill. Ég mun 

setja sáttmála minn milli mín og þín og margfalda þig mikillega.“ Féll 

þá Abram fram á ásjónu sína og Guð sagði við hann: ,,Þessi er sáttmáli 

minn við þig: Þú munt verða ættfaðir fjölda þjóða. Eigi skalt þú lengur 

nefnast Abram heldur skalt þú Abraham heita því að ég geri þig að 

ættföður fjölda þjóða.“ 70  

 

Þessi er sáttmálinn milli mín og ykkar og niðja þinna eftir þig, sem þið 

skuluð halda: Allt karlkyn meðal ykkar skal umskera v.10.“71 

 

Arnold talar um að umskurn hafi verið þekkt í Austurlöndum nær, einnig var það 

einstakt í Ísrael sem tákn um sambandið við Guð.72 Í versi 15 segir: 

                                                
67 Sama heimild , bls. 292. 
68 Arnold, Bill T, Genesis, bls. 126. 
69 Sama heimild, bls. 170. 
70 Biblían, 2007. 
71 Biblían, 2007. 
72 Arnold, Bill T, Genesis, bls. 171. 

 ,,Saraí kona þín skal ekki lengur heita Saraí, hún skal heita Sara. Ég 

mun blessa hana og ég mun einnig gefa þér son með henni.  Ég mun 

blessa hana og hún skal verða ættmóðir þjóða, þjóðkonungar munu af 

henni koma v.16.“ Þá féll Abraham fram á ásjónu sína og hló v.17.“73  

 

Þessar mikilfenglegu yfirlýsingar Drottins á umbreytingu á náttúrulögmálinu tekur 

Brueggemann fyrir í skýringarriti sínu. Hann talar um þetta vonleysi sem þjakar Abraham og 

Söru vegna barnleysis og hafa hingað til verið vonlaus um að úr rættist.74 Síðan þegar þau fá 

þessar dásamlegu fréttir um að þrátt fyrir allt muni þau eignast barn og afkomendur halda þau 

áfram í vonleysinu þrátt fyrir loforð Drottins og þau hlæja.75 Sú spurning kemur því upp hvort 

Guð sé almáttugur í þeirra augum þegar vísað er í efa þeirra og hlátur. Svarið verður að koma 

frá Abraham og Söru sjálfum og er grundvallar spurning segir Brueggemann sem hver 

manneskja þarf að svara. Ef svarið er það að ekkert er ómöglegt Guði þá er verið að samþykkja 

frelsi Guðs og sjálfstæði þar sem allur heimurinn er falinn í Guðs hendi. Fyrirheitið í þessum 

texta nær út fyrir ramma okkar og viðmið og brýst út fyrir visku okkar, siðferði og skynsemi.76  

Í Rómverjabréfinu kafla 9 talar Páll postuli um fyrirheiti Guðs og að ekki séu allir 

Ísraelsmenn sem af Ísrael eru komnir. Þar segir í versum 7-9: Ekki eru heldur allir börn 

Abrahams þótt þeir séu niðjar hans. Nei: ,,Afkomendur Ísaks munu taldir niðjar þínir.“ Það 

merkir: Ekki eru líkamlegir afkomendir Abrahams börn Guðs heldur þeir sem fyrirheitið 

hljóðar um. Guð gaf honum fyrirheit um fæðingu Ísaks þegar hann sagði: ,,Í þetta mund að ári 

kem ég aftur og þá mun Sara hafa eignast son (Róm 9.7-9).“ 77  

Walter F. Taylor Jr. nýjatestamentisfræðingur segir í bók sinni ,,Paul Apostle to the 

Nations: An Introduction“ að Páll postuli haldi fram að réttur Guðs hafi verið að velja eða 

hafna þeim er hann kaus. Páll bendir á að fyrirheiti Guðs tilheyri ekki þeim sem eru líkamlegir 

afkomendur heldur aðeins þeim sem eru sannir afkomendur fyrirheitisins og innifelur það 

einnig í sér heiðingjana.78 Páll postuli segir síðan í Róm 4.3-6: Eða hvað segir ritningin? 

,,Abraham trúði Guði og það var honum til réttlætis reiknað.“ Sá sem vinnur verk fær ekki 

laun fyrir það af náð v. 4. Hann fær það sem hann á rétt á v. 5. En sá hins vegar sem engu 

                                                
73 Biblían 2007 
74 Brueggemann, Walter, Genesis, bls. 159. 
75 Sama heimild, bls. 159. 
76 Sama heimild, bls. 159. 
77 Biblían, 2007. 
78 Taylor, Walter F, Paul Apostle to the Nations: An Introduction, Minneapolis: Fortress Press, 2012, bls. 245. 

afkastar en treystir þeim sem réttlætir óguðlegan fær trú sína metna sér til réttlætis v. 6.79 Taylor 

bendir á að Páll sýni fram á í bréfinu að það að hreykja sér vegna afreka sinna sé til einskis því 

að manneskjan er réttlætt af trú burt séð frá verkunum sem eru lýst með lögmálinu.80 

Þegar litið er á skoðun Söru og Abraham í 1Mós 17.17-18 virðist það vera neikvætt 

segir Brueggemann og lýsir hlátur þeirra aðeins augnabliks vantrú þar sem heimsmynd þeirra 

myndi kollvarpast algerlega því hún er um 90 ára og Abraham 99 ára. Brueggemann bendir á 

að þrátt fyrir að þau eigi ekki að geta eignast barn þá treysta þau Guði, en Guð fer sínu fram 

hvort sem þau efast eður ei. Guð sýnir að hann er fær um að gera það sem hann lofar hvort sem 

við erum tilbúin eða ekki. Sara eignast soninn Ísak ári síðar og dýrð Drottins brýst út til allrar 

framtíðar og fyrirheitið um að gera Abraham að mörgum þjóðum kemst til uppfyllingar.81 

 

 

3.9  Drottinn sér 

Í 1Mós 22 stendur Abraham frammi fyrir dramatískri ákvörðun um að fórna syni sínum Ísak á 

altarinu og Brueggemann veltir upp þeirri spurningu í skýringarriti sínu  ,,Genesis” hvers eðlis 

trúin er í slíkum aðstæðum og hvar hinn trúfasti Guð stendur gagnvart sköpun sinni.82  Abraham 

hefur verið sá sem Guð hefur kallað og Abraham hefur treyst Guði og loforðum hans. Það 

kemur best fram í hans skyndilegu brottför frá föðurhúsunum í 12.1-4 þar sem hann yfirgefur 

aldraðan föður og fjölskyldu sína sem eru viðbrögð hans við loforðinu í 1Mós 15.6. Einnig 

kemur það fram hvernig hann hélt utan um umskurnina í 17.22-27 og framfylgdi þeim 

leiðbeiningum án tafar. Allt þetta hefur borið ávöxt í 1Mós 21.1-8 við fæðingu Ísaks sonar 

þeirra Abrahams og Söru.83  Síðan gerist hið óvænta og á Abraham að fórna Ísak syni sínum á 

altarinu.84 Aðeins nú sést hve trúin er sterk í raun og veru og í v.9 segir frá þegar þeir koma á 

staðinn sem Guð hafði talað um.85 Þar reisir Abraham altari, leggur viðinn á altarið og bindur 

síðan son sinn Ísak og leggur hann yfir altarið á viðinn. Í v. 10 þá tekur Abraham hnífinn í hönd 

sér til þess að slátra syni sínum. En í v. 11 kallar engill Drottins til hans af himni og mælir: 

,,Abraham!אAbraham!א“אOgאhannאsvaraði:א,,Hér er ég.“אEngillinnאsagðiאí v. 12: ,,Leggðu ekki 

hönd á sveininn og gerðu honum ekkert því að nú veit ég að þú óttast Guð. Þú hefur jafnvel 

                                                
79 Biblían, 2007. 
80 Taylor, Walter F, Paul Apostle to the Nations, bls. 239. 
81 Brueggemann, Walter, Genesis, bls. 160. 
82 Sama heimild, bls. 185. 
83 Sama heimild, bls. 185. 
84 Biblían, 2007. 
85 Biblían, 2007. 

ekki synjað mér um son þinn, einkasoninn.“  v. 14 Og Abraham nefndi stað þennan ,,Drottinn 

sér “.86 

De Vaux bendir á að þarna á hátindi óttans við að missa langþráðan son sinn og sú 

ákvörðun hans í lokin um að treysta Guði til hins ýtrasta, gaf Abraham þá sýn á hver Guð er í 

raun. Það fólst í að treysta og að trúa því að Guð ber einstakan kærleika til sköpunar sinnar og 

allra manneskja hér á jörðu. Eins og segir í 15.1: ,,Óttast þú ekki, Abram. Ég er skjöldur þinn, 

á hebresku:  ך ֵ֣ן לָָ֔ ם אָנֹכִיָ֙ מָגֵַּ֣ בְרָָ֗ א א  ל־תִירַָּ֣  Í versi 5-6 segir Drottinn síðan: ,,Líttu til himins “.ִ֑לֵאמֶֹ֑ ר א 

og teldu stjörnurnar ef þú getur.“ Og hann sagði: ,,Svo margir munu niðjar þínir verða.“ Og 

Abraham trúði Drottni og hann reiknaði honum það til réttlætis.87 

 

 

3.10  Persónuleiki Drottins -  Ég er   י נֹכִִ֖ אָָֽ ֙  

De Vaux talar um aðalheiti Guðs í Gamla testamentinu og fjögurra stafa nafnið JHVH (sbr. 

2Mós 3.1-4.17) sem þýtt hefur verið sem Drottinn á íslensku. Víða er heitið á nafni Drottins 

EL sem þekkt var víða í hinum semitíska heimi.88   

Sigurjón Árni Eyjólfsson sem hlotið hefur tvær doktorsgráður í guðfræði og er prestur, 

talar um það í bók sinni ,,Kristin Siðfræði“ að í 2Mós 22.19 er lagt bann við að færa öðrum 

guðum fórnir eða falla fram fyrir aðra guði. Þar er   litið svo á að lögmál Gamla testamentisins 

sé meðal annars til að beina trú fólks í réttan farveg. Guð er Guð Ísraels og gerir sömu kröfu til 

þjóðarinnar allrar sem einstaklingsins og á öll guðsdýrkun að snúast um hinn eina Guð.89  Sumir 

fræðimenn segir Sigurjón Árni, halda fram að þessi áhersla á einn Guð tengist afbrýðisemi og 

að Guð þoli ekki að hafa neinn sér við hlið. Það endurspeglast kannski í fyrsta boðorðinu í 

2Mós 20.2 þegar Guð segir: ,,Ég er Drottinn, Guð þinn  יך יָ֙ יְהוַָּ֣ה אֱלֹהֶֶָ֑֔ נֹכִִ֖ אָָֽ   .“  Nálægð Guðs umvefur 

allt líf og huga mannsins í 2Mós 33.19b: ,,Ég vil líkna þeim sem ég vil líkna og miskunna þeim 

sem ég vil miskunna.“ 90 Í boðorðunum tíu segir: ,,Ég er þinn Guð“,אog vill vera persónulegur 

Guð. Boðorðið útilokar ekki að aðrir guðir séu tilbeðnir en þar er aftur á móti ekkert hjálpræði 

að finna og er þess vegna hafnað.91 Sigurjón Árni bendir á að eins og í 1Mós 2.5-3.24 þar sem 

ekki er gert ráð fyrir starfi annarra guða en Jahve, þá er einnig þessi krafa Guðs til Abrahams 

og afkomenda hans er hann segir: ,,Ég er almáttugur Guð “יא ד ָ֔ ל ש   í 1Mós 17.1 og ber að אֲנִי־אֵַּ֣

                                                
86 Biblían, 2007. 
87 Biblían, 2007. 
88 De Vaux, Roland, Ancient Israel, bls. 45 
89 Sigurjón Árni Eyjólfsson, Kristin siðfræði, Reykjavík: Hið Íslenska Bókmenntafélag, 2004, bls. 171. 
90 Sama heimild, bls. 171. 
91 Sama heimild, bls. 166. 

virða hann fortakslaust í allri hegðun sinni og lífi.92 Guð binst hjarðmanninum Abraham og 

kemur því fram sem ættarguð en Guð er einnig almáttugur.93 Vald Guðs nær yfir aðra guði 

annarra þjóða sem þurfa að hlíta hans dómi bendir Sigurjón Árni á líkt og kemur fram þegar 

Guð fer með refsidóm yfir öllum goðum Egyptalands. Hann sendir síðustu pláguna yfir 

Egyptaland í 2Mós 12.12. og segir  um leið hin magnþrungnu orð: ,,Ég er“   י נֹכִִ֖ אָָֽ     ,,Ég er 

Drottinn.“94. אמ תהע לורדאא 

Arnold talar um að í 1Mós 6.6 lýsi frásögnin því að hjarta mannkyns er illt og hjarta 

Drottins (Jahve) er brostið. Innra líf Drottins er mjög þjáningarfullt og djúpt snortið í sorg, sem 

lýsir því hve mannkynið hefur oft þurft að þola þjáningar í heiminum.95 Hin mikilfenglega 

sköpun Guðs er á barmi tortímingar en þrá hans og sorg knýr hann til mikilla verka og hann 

eigir von í Nóa.96 Arnold bendir á að það er náð Guðs sem grípur inn í og Nói virðist ekki 

takmarka áætlun Guðs heldur frekar verða afsökun Guðs til þess að forðast hörmungar. Hið illa 

ferli og eyðilegging snýst upp í andstæðu sína og það hefst nýtt líf og ný sköpun.97  

 

 

3.11  Samband Guðs og manneskjunnar. 

Hinn þekkti gamlatestamentisfræðingur Walther Eichrodt fjallar í bók sinni ,,Theology of the 

Old Testament“ um persónulegt samband manneskjunnar við Guð. Hann talar um að þetta 

samband var strax mögulegt í Ísrael og var í raun komið fram áður en hin einstaka hugsun 

spámannanna opinberaðist.98   

Eichrodt talar um að strax á frumstigi komi fram eitt grundvallar atriði í Gamla 

testamentinu, það er samræmi sem kemur fram í guðræknilegri tjáningu. Sú tjáning kemur oft 

fram vegna kröfu þess sem hefur vilja langt umfram allt annað og óendanlegt bil sem ríkir á 

milli Guðs og manneskjunnar. Eichrodt telur að ástæðan fyrir þessu afgerandi samræmis á 

guðrækni í Gamla testamentinu á öllum tímum sé hinn mikli ótti við hinn einstaka vilja Guðs.99 

Það má tala um ótta manneskjunnar í því sambandi þegar Móse ávarpar fólkið á Sínaífjalli 

þegar þau voru uppfull af áhyggjum og hann segir við mannfjöldann: Óttist ekki, því Guð hefur 

                                                
92 Sama heimild, bls. 167. 
93 Sama heimild, bls. 167. 
94 Sama heimild, bls. 168. 
95 Arnold, Bill T, Genesis, bls. 99. 
96 Sama heimild, bls. 99. 
97 Sama heimild, bls. 91. 
98 Walther Eichrodt, Theology of the Old Testament, London: SCM Press Ltd, 1982, bls. 268. 
99 Sama heimild, bls. 268. 

komið til að reyna ykkur.100 Einnig kemur fram óttinn við Guð þegar hann kallar þá til að 

samþykkja vilja sinn í trausti og aðeins þá leyfir hann þeim að treysta á hans vernd gegn ógnum 

og hættum.101 Þessi skuldbinding sem er búin til fyrir hina ýtrustu kröfu vegna óttans við Guð 

er eðli hins skilyrðislausa trausts segir Eichrodt.  Hinn óljósi og óútreiknanlegi vilji Guðs kemur 

svo djúpstætt fram í frásögninni um Abraham og fórn hans á syninum Ísak í 1Mós 22.2.102   

Anderson bendir á að Drottinn geri algera kröfu um hollustu Ísraels og kemur hinn 

sterki vilji hans fram þegar sagt er frá Ísrael sem fullveldi guðdómsins. Drottinn gerir þar fulla 

kröfu á hollustu og trygglindi fólksins. Þessi krafa er síðan prófsteinn þegar Ísraelar settust að 

í Kanaan og horfðust í augu við freistingar við að sýna öðrum guðum hollustu 2Móse 34.12-

17.103 Anderson bendir á að hinar óskilyrtu skyldur sem settar eru fram í boðorðunum tíu hefjast 

með sögulegum formála í 2Mós 20.2: ,,Ég er Drottinn Guð ykkar, sem leiddi þig út af 

Egyptalandi, út úr þrælahúsinu.“ 104 

 

 

4.  2. Mósebók 

 

4.1  Móse umboðsmaður Guðs 

Þegar kemur að 2. Mósebók fjallar Meyers í bók sinni ,,Exodus“ um hina magnþrungnu frásögu 

af Móse (um 1300 f.Kr) og hefst á mjög dramatískan hátt á fæðingarsögu hans.105 Móse, segir 

Meyers er mikilvægasta manneskjan í hinni miklu sögu Ísraels og flóttans frá þrælahúsinu í 

Egyptalandi, til þess atburðar er hann verður vitni að návist Guðs á Sínaífjalli.106 Meyers bendir 

á þessa sérstöðu sem Móse ber með sér það er hinn óvenjulega hæfileika hans við að miðla 

málum á milli fólks. Hún bendir á að það komi sér einkar vel þegar Guð setur hann sem 

milligöngumann á milli Ísraelsmanna og Egypta og beygja þarf kné faraó Rasmesar II til hlýðni 

og að veita fólkinu frelsi frá þrælakistunni. Móse verður síðan einkar lagið þegar hann þarf að 

setjast í sæti sáttasemjara milli fólksins þegar efi leitar á þau á leiðinni í gegnum Rauðahafið 

til frelsandi lífs.107 

                                                
100 Sama heimild, bls. 271. 
101 Sama heimild, bls. 275.  
102 Sama heimild, bls. 275.  
103 Anderson, Bernhard W, The Living World of the Old Testament, bls. 109. 
104 Sama heimild, bls. 101. 
105 Meyers, Carol, Exodus, bls. 13. 
106 Sama heimild, bls. 12. 
107 Sama heimild, bls. 12. 

Uppvöxtur Móse var mjög sérstakur og frásagan hefst á því er konungur Egyptalands 

fer að óttast mjög um vald sitt vegna fjölgunar Ísraela í landinu. Til að halda í vald sitt grípur 

hann til þeirra óhugnanlegu aðgerða að láta lífláta öll sveinbörn af hebreskum uppruna (sbr. 

2Mós 1.16).108 Vegna óhlýðni tveggja kvenna ljósmæðranna Sífru og Púu í 2Mós 1.17 um að 

lífláta öll sveinbörn, snúa þær atburðarrásinni á þann veg að eitt mikilvægasta stórmenni Ísraela  

,,Móse“ kemst til valda og skipar því mikla verkefni sem umboðsmaður Drottins á jörðu.109  

Meyers bendir á að útsjónarsemi móður Móse varðandi það að fela hann og setja síðan í 

bastkörfu á fljótinu er einnig einn af snilldar viðburðum sem á svo ríkan þátt í því að hin góðu 

verk Guðs komast til framkvæmda (sbr. 2Mós 2.3).110 Síðan tekur við barninu dóttir faraós sem 

er í lykil stöðu sem ein af áhrífaríkustu persónum innan konungsættarinnar.  Hún fær því 

framgengt að Móse elst upp sem jafningi þeirra og kemst til ótrúlegra valda (sbr. 2Mós 2.5-

10).111 Móse sem á síðan hebreskar rætur skynjar þjáningu meðbræðra sinna Ísraela og vegna 

samúðar við þá og skelfilegrar stöðu þeirra í Egyptalandi þá breytist afstaða hans og 

atburðarásin tekur óvænta stefnu og líf Móse umbreytist til allt annarra vega.112 

 

 

4.2  Opinberun Guðs - logandi runni  

Það er mjög merkilegt að skoða hvað átt er við með uppruna Ísraels sem guðlegri þjóð og 

samband Guðs við manneskjuna. Meyers vísar þar í opinberun Móse við logandi runna á Hóreb 

fjalli þar sem Guð birtist Móse (sbr. 2Mós 3.2-6).113 De Vaux bendir á í því sambandi að 

samkvæmt Gamla testamentinu hafi Drottinn (Jahve) aðeins haft tvö heilög fjöll þar sem þessi 

skaut mætast, það er hið guðlega og mannlega. Fyrst er það Sínaífjall þar sem hann opinberar 

sjálfan sig og síðan Síon þar sem dvalarstaður hans er staðsettur.114  

De Vaux bendir á að Sínaí Hóreb er kallað fjall Guðs í frásögninni af Exodus flóttanum 

frá Egyptalandi og kemur meðal annars fram í 2Mós 3.1b: ,,Einu sinni rak hann féð langt inn í 

eyðimörkina og kom að Hóreb, fjalli Guðs.“  Síðan í 4.27: Drottinn sagði við Aron: Farðu út í 

eyðimörkina til móts við Móse. ,,Hann fór, mætti honum við fjall Guðs og kyssti hann.“  Síðan 

                                                
108 Biblían. 2007. 
109 Biblían, 2007. 
110 Meyers, Carol, Exodus, bls. 13. 
111 Biblían, 2007. 
112 Biblían, 2007. 
113 Meyers, Carol, Exodus, bls. 12. 
114 De Vaux, Roland, Ancient Israel, bls. 281. 

í 18.5: ,,Jetró, tengdafaðir Móse, kom nú ásamt sonum hans og eiginkonu út í eyðimörkina þar 

sem Móse hafði búðir sínar við fjall Guðs.“ 115 

Terrence E. Fretheim gamlatestamentisfræðingur hefur rannsakað þema 

sköpunarsögunnar í Gamla testamentinu í yfir 35 ár til að skilja tengsl Guðs við heiminn. 

Fretheim fjallar um hina guðlegu opinberun á Hórebfjalli þegar í fyrstu birtist engill Móse í 

logandi runna en það furðulega er að runninn brennur þó ekki.116 Síðan er sagt frá því í 

frásögninni að Drottinn sér Móse nálgast, stöðvar hann og segir honum að taka af sér skóna því 

þetta er heilög jörð: 

 

,,Þá birtist honum engill Guðs í eldsloga sem stóð upp af þyrnirunna. 

Hann sá að runninn stóð í ljósum logum en brann ekki. Móse hugsaði: 

Ég verð að ganga nær og virða fyrir mér þessa mikilfenglegu sýn. 

Hvers vegna brennur runninn ekki?“ (sbr. 2Mós 3.2-5)117  

 

Fretheim segir að þarna virðist engillinn sem birtist fyrst í logandi runna breytast í Guð 

sem kynnir sig úr miðjum runnanum sem Guð Abraham, Guð Ísaks og Guð Jakobs og tengir 

sig við ættfeður Móse til að sýna hver hann er. Guð kemur niður og segist heyra harmagrát 

þjóðar sinnar Ísrael í Egyptalandi og skipar Móse að vera umboðsmaður sinn og 

milligöngumaður.118 Guð þráir að bjarga Ísraelsmönnum og færa til öruggara lands Kanverja, 

Hetíta, Amoríta, Peresíta, Hevíta, og Júbúsíta,  sem hann segir að fljóti í mjólk og hunangi (v. 

7-9). Þessi yfirlýsing Guðs er svo mikilfengleg og yfirnáttúruleg að Móse færist í fyrstu undan 

þessu hlutverki.119 Fretheim talar um að Móse efast stórlega um að standa undir þessum miklu 

væntingum og hann færist ítrekað undan. Á sama tíma er Móse í þeim sporum sem þykja afar 

eftirsóknarverð, það er að vera útvalinn af Guði og valinn fram yfir alla aðra líkt og kemur fram 

í frásögninni af Nóa og Abraham í 1. Mósebók og Guð velur sér forystumann.120 Helstu 

áhyggjur Móse, segir Fretheim, varða það að fólkið hlusti ekki á sig eða samþykki sig sem 

leiðtoga þess, en Guð fullvissar Móse um að hann sé ekki einn því hann vaki yfir honum.121 

                                                
115 Sama heimild bls. 281. 
116 Fretheim, Terence E, Exodus: Interpretation, Louisville: John Knox Press, 1991, bls. 67. 
117 Biblían, 2007. 
118 Fretheim, Terence E, Exodus, bls. 67. 
119 Sama heimild, bls. 67. 
120 Sama heimild, bls. 69.  
121 Sama heimild, bls. 69.   

Fretheim bendir á að víða í Gamla testamentinu kemur fram að Guð er skjöldur sem heldur 

sinni hlífðarhendi yfir manneskjunni (sbr. 2Mós 15.1, 2Sam 22.3, Sl 84.12, Sl 121.5). 122 

Þetta mikla verkefni krefst gríðarlegs trúartrausts af hálfu Móse og að standa frammi 

fyrir hinum illræmda faraó, sannfæra síðan allt fólkið sem er lamað af þrælkun og hungri og 

leiða það að lokum burt til hins ókunna. Að lokum lætur Móse að fullu sannfærast og felur líf 

sitt í hendi Guðs í fullkomnu trausti og verður hann þá svar Guðs við harmagráti Hebreanna.123 

 

 

4.3  Heilög  דֶש קִֹ֖  ׁ  jörð - heilagt fjall 

Táknmyndir altarisins koma víða fram og talar Meyers um hinn ótrúlega viðburð á Sínaí fjalli 

þegar engill Drottins birtist Móse og þessir tveir heimar mætast, maður og guðdómur. Hún 

bendir á líkt og Fretheim, að engillinn virðist vera hinn sami og Guð því að hann er í runnanum 

eins og Guð (v. 4).124 Meyers talar um hið magnþrungna mót Móse við guðdóminn og hina 

heilögu jörð þegar hann nálgast runnann betur til að sjá þessa miklu sýn. Þá kallar Guð til Móse 

og segir: ,,Móse, Móse “אogאhannאsvaraði:א ,,Hér er ég “אþáאsagðiאhann:א ,,Komdu ekki nær,“אא

fjarlægðu skóna af fótum þér því þú stendur á heilagri jörð.125 Móse tekur af sér skóna og sýnir 

virðingu sína samkvæmt hefðum austurlanda og venjum.126   

Meyers bendir á að hugtakið staður (maqom) er oft tæknilegt orð í hebresku Biblíunni 

fyrir heilagan stað og hugtakið heilög jörð sömuleiðis. Í hinum fornu musterum Austurlanda 

er hið heilaga fjall eða bústaður Guðs líkt við miðju alheims. Það er staður þar sem himinn og 

jörð mætast á líkt og þegar fórnir eru færðar á altarið og tilbeiðsla til Guðs er viðhöfð. 

Atburðurinn á Hórebfjalli, segir Meyers, er einstakur og er tjáður með orðinu ,,heilagur“דֶשאא  קִֹ֖

frá hebresku rótinni qdos sem merkir hér jörð heilagleikans. Kemur það fyrir hér í fyrsta sinn í 

Biblíunni og er þungamiðjan í 2. Mósebók þegar fjallað er um sáttmálann á Sínaí.127 Síðan 

heldur Guð áfram, kynnir sig og segir: ,,Ég er Guð föður ykkar, Guð Abraham, Guð Ísaks, og 

Guð Jakobs.“אMóseאsemאerאflemtriאsleginnאvegnaאopinberunarאGuðsאfelurאandlitאsittאþví hann 

hræðist svo mjög að líta beint á Guð. Meyers bendir á að samkvæmt trúarhefðinni gat það haft 

alvarlegar afleiðingar í för með sér að líta á ásjónu Guðs (sbr. 2 Mós 3.2).128 

 

                                                
122 Sama heimild, bls. 69.   
123 Sama heimild, bls. 67. 
124 Meyers, Carol, Exodus, bls. 52. 
125 Sama heimild, bls. 46. 
126 Sama heimild, bls. 53. 
127 Sama heimild, bls. 53. 
128 Sama heimild, bls. 47. 

4.4  Ég er, sendi mig 

Samkvæmt 2Mós 3.13-14 opinberar Drottinn nafn sitt en túlkunin þar er tvíræð segir Sigurjón 

Árni í bók sinni ,,Kristin Siðfræði,“ en þar segir  í textanum:  Móse sagði við Guð: Ef ég kem 

til Ísraelsmanna og segi við þá: Guð feðra ykkar hefur sent mig til ykkar og þeir spyrja mig: 

Hvert er nafn hans? Hverju á ég þá að svara þeim? Guð svaraði Móse: ,,Ég er sá sem ég er”א

הְיֶֶ֑ה ר אֶָֽ הְיִֶ֖ה אֲשֶַּ֣  Og hann bætti við: Svo skaltu segja við Ísraelsmenn: ,,Ég er, sendi mig til ykkar אֶָֽ

נִי אֲלֵיכֶָֽ םא“ ַ֥ הְיִֶ֖ה שְלָח   ,Sigurjón Árni segir að það sýni þá áherslu að Guð er sá sem hjálpar og er סא.אֶָֽ

og muni verða hjálpræði Ísraels um ókomna tíð.129  

 Ég er Sá sem Ég er (ehyeh aser ehyeh) er hér í fyrsta sinn sem 1. persónu yfirlýsing 

um sjálfsmynd sem sá sem er fær um tilveruna og jafnvel um leyndardóm Guðs sem sá eini 

sem er hvað eina sem hinn eini er. Síðan segir Sigurjón að svipuð útlegging sé á nafni Drottins 

í 2Mós 33.19 þar sem segir: ,,Og ég vil líkna þeim, sem ég vil líkna, og miskunna þeim, sem ég 

vil miskunna.“אGuðאgefurאMóseאfyrirheitאumאaðאhannאgetiאtreystאnáðאhansאogאhannאveitirאhonumא

fullvissu um náð sína með því að opinbera honum nafn sitt. 130  Síðan lýsir hann því sem tákni 

sínu að hann segi að það er ,,Ég er“ sem sendi þig: þegar þú hefur leitt fólkið út úr Egyptalandi 

skaltu sýna Guði þínum auðmýkt á fjallinu (v.12).  

Meyers talar um að hið guðlega nafn sem er fundið í gegnum hebresku Biblíuna birtist 

í þriðju persónu formi í v. 15 þegar Guð segir Móse að segja að hann hefur verið sendur til 

Ísraelsmanna af Drottni Guði forfeðra ykkar, Guði Abraham, Guði Ísaks og Guði Jakobs. 

 

 

4.5  Ég mun vera með þér  

Það er gegnumgangandi áhersla í Gamla testamentinu að Guð heyrir í hinum þjáðu og er 

verndari þess og skjöldur.  Í 1Mós 15.1 gerir Drottinn sáttmála við Abram og segir: ,,Óttast þú 

ekki, Abram. Ég er skjöldur þinn. Laun þín munu mjög mikil verða.“  

Carol Meyers bendir á hinn stórkostlega verndandi þátt í persónu Guðs sem kemur 

meðal annars fram þegar Guð heyrir þjáningu fólksins í Egyptalandi og grát þess. Hann kemur 

niður til að frelsa þau frá þrældómi og fátækt og færa þau inn í land sem er gott og víðfeðmt 

(sbr. 2Mós 3.7-8).131 Meyers bendir á að Guð sýnir Móse tákn um guðlega nærveru og vernd 

þannig að hann geti haldið fram áætlun Guðs og hann fullvissar Móse og gefur honum loforð í 

                                                
129 Sigurjón Árni Eyjólfsson, Kristin Siðfræði, bls. 349. 
130 Sama heimild, bls. 349. 
131 Meyers, Carol, Exodus, bls. 47. 

2Mós 3.12 er hann svarar með þessum mögnuðu orðum: ,,Ég mun vera með þér.“ Móse sem 

hefur efast stórlega um getu sína til að mæta faraó og færa fram hina djörfu kröfu um að gefa 

Ísraelum leyfi til að yfirgefa Egyptaland, treystir um síðir, eins og segir í lok síðasta kafla, að 

fullu á Drottinn og lýtur leiðsöng hans.132  

 

 

4.6  Stafur minn og sproti  

Það er mjög áhugavert að skoða samband Guðs við Móse og merkingu stafsins ך נְתֶָ֗ מִשְע  וּּ֝   sem 

Drottinn umbreytir í eiturslöngu til að sýna faraó tákn. Einnig er honum lýst sem töfrasprota 

þegar líða tekur á atburðarásina í 2Mós 4.2-4.133  

Stafurinn kemur einnig fyrir í 23. sálmi Saltarans þar sem segir í v.4-5 ,,Þótt ég fari um 

dimman dal óttast ég ekkert illt því að þú ert hjá mér, sproti þinn og stafur hugga mig.“134  Það 

getur þýtt hið mikla og erfiða verkefni sem bíður Móse í þeirri viðleitni að fá faraó til að frelsa 

Hebreana úr þrælakistunni í Egyptalandi. Einnig má sjá hliðstæðu í sambandi við hinn dimma 

dal 23. sálms og hina magnþrungnu göngu Hebreanna  í gegnum Rauðahafið (Exodus) og síðan 

þessi 40 ár sem þau töfðust í eyðimörkinni.135  

Móse lagði allt sitt traust á Guð líkt og segir í sálminum, ,, þá óttast ég ekkert illt því að 

þú ert hjá mér“. Síðan felast í sprotanum hin miklu kraftaverk sem opinberast í ferlinu, þar 

sem sproti ֥אשִבְטְך   vísar í eitthvað nýtt sem kemur frá Guði og sem á eftir að vaxa. Stafurinn leysir 

úr læðingi hinn mikla ofurkraft Guðs og kraftaverk og umbreytir aðstæðum Ísraelsmanna með 

mikilfenglegum táknum.136  

 

 

4.7  Exodus - Rauðahafið - Tveir heimar  

Líkt og við altarið þá sjáum við þessa stórkostlegu opinberun guðdómsins og sambandið við 

manneskjuna þegar Guð brýtur Ísraelum leið frá Egyptalandi í gegnum Rauðahafið með Móse 

í brjósti fylkingar. Sá atburður á sér enga hliðstæðu og Fretheim talar um að þar sýnir Drottinn 

dýrð sína yfir faraó eins og kemur fram í 2Mós 14.21-22: ,,Egyptar skulu vita að ég er 

Drottinn.“137  

                                                
132 Sama heimild, bls. 56. 
133 Biblían, 2007. 
134 Biblían, 2007. 
135 Biblían, 2007. 
136 Biblían, 2007. 
137 Fretheim, Terence E, Exodus, bls. 152. 

Anderson talar um að það er við Rauðahafið sem þessir tveir heimar mætast, annars 

vegar leiðsögn Guðs og krafa um algert traust á guðdóminn og hins vegar byggist allt á að hinn 

jarðneski Móse geti falið allt í hendi Guð.138 Flóttafólkið festist á milli tveggja afla þar sem 

annars vegar þau mæta hindrunum hafsins og hins vegar eltir hinn ægilegi her Egypta þau á 

hraðri ferð með faraó í broddi fylkingar. Dauðinn er nánast vís og fer fólkið að efast mjög um 

leiðsögn Móse og uppnám er í aðsigi (sbr. 2Mós 14.11-12).139 En Móse trúir Drottni líkt og 

Abraham þegar hann stóð við hið helga altari með son sinn tilbúinn sem brennifórn í 1Mós 

22.2, og krefst Drottinn ótrúlegs trúartrausts af manneskjunni.140 Á slíkri ögurstundu þegar allt 

hefur verið gert sem mannlegur máttur fær áorkað og manneskjan stendur frammi fyrir 

dauðanum líkt og Hebrearnir við Rauðahafið með vígamennina á hraðri leið í átt til þeirra. Þá 

vegna trúartrausts Móse á Drottinn leysir Drottinn úr læðingi yfirnáttúrulegan kraft náttúrunnar 

og hafið opnast á þeirri stundu sem hættan er í hámarki og lífi fólksins er bjargað (sbr. 2Mós 

14.21).141  

Exodus er hið frelsandi tákn Hebreanna úr ánauð sem nær þarna hámarki þegar leiðin 

liggur í gegnum Rauðahafið og náttúruöflin ryðja úr veginum vatnsflaumnum. Þessi atburður 

er svo einstakur og ótrúlegur að hann myndar kjarnann í ísraelsku trúarjátningunni og er litið á 

sem raunverulega byrjun á sögu Ísraels. Hin mikilfenglega aðgerð Guðs er grundvallar atriði 

fyrir Ísrael.142 

  

 

4.8  Hirðishugtakið - Móse sem leiðtogi  

Meyers talar um hlutverk Móse í atburðarásinni ,,Flóttinn frá Egyptalandi“ þegar Guð útvelur 

hann til verksins. Sú leið sem Guð fer til að koma hjálp sinni áfram er að velja fyrst leiðtoga til 

að brúa hyldýpið sem er á milli hins guðlega vilja og viðbrögð manneskjunnar til aðgerða á 

vettvangi. Hið séstaka hlutverk Móse hefur áður verið kynnt það er að leiða Ísraela út úr 

Egyptalandi.143  

Meyers bendir á að Móse hefur einnig haft það hlutverk hjá tengdaföður sínum Jetró að 

vera fjárhirðir, að leiða hjörðina og vaka yfir henni. Það er því sú hvatning að vera hirðir sem 

verður hluti af Móse frásögninni og bendir á mikilvægi hirðis hlutverksins þegar kemur að því 

                                                
138 Anderson, Bernhard W, The Living World of the Old Testament, bls.78. 
139 Sama heimild, bls. 78. 
140 Sama heimild, bls. 79. 
141 Sama heimild, bls. 79. 
142 Sama heimild, bls. 79. 
143 Meyers, Carol, Exodus, bls. 51. 



31 

að Móse verður hirðir fólksins Ísrael. 144  Meyers talar um að hirðishugtakið komi víða fyrir í 

Gamla testamentinu og stendur fyrir Guð sem stjórnanda og verndara Ísraels líkt og kemur fyrir 

meðal annars í Davíðssálmi 23: ,,Drottinn er minn hirðir mig mun ekkert bresta.“אOgאíאJesajaא

40.11: ,,Eins og hirðir mun hann halda hjörð sinni til haga, og taka unglömbin í faðm sér og 

bera þau í fangi sínu en leiða mæðurnar.“ (Biblían, 2007)145  

 

 

4.9  Sáttmálinn י י á Sínaí  בְרִיתִֶ֑   Guðleg opinberun - ֹסִינָָֽ

Þjóðverjinn Gerhard Von Rad einhver áhrifamesti gamlatestamentisfræðingur 20. aldar fjallar 

um frásögnina af atburðinum á Sínaífjalli ר ַ֥ י ה   Frásögnin segir Von Rad, er svo stórkostleg .ססִינָָֽ

að erfitt er að gera fulla grein fyrir hinni guðdómlegu opinberun. Hún myndar mjög flókna sýn 

og margvíslega kynningu á hefðum af ótrúlegri stærðargráðu sem nær frá 2Mós 19.1 til 4Mós 

10.10.146  

Hvergi annars staðar í Gamla testamentinu er að finna svo stórbrotnar frásagnir segir 

Von Rad sem opinberast vegna þessa eina viðburðar á Sínaí þar sem meðal annars boðorðin tíu 

eru opinberuð. Þar opinberar Drottinn יְהוָה ֙ fólki sínu bindandi sáttmála י  og helgiathafnir á בְרִיתִֶ֑

grundvelli lífs þess með Guði sem verður undirstöðu viðmið sem allir einstaklingar á einn eða 

annan hátt fara síðan eftir.147 

Anderson fjallar einnig í bók sinni ,,The Living World of The Old Testament“ um hið 

magnþrungna samband sem er á milli manneskjunnar og hins heilaga og tigna Guðs sem er tjáð 

með þrumum og eldingum frammi fyrir fólkinu við Sínaífjall. Sáttmálinn י  er þar בְרִיתִֶ֑

opinberaður sem gjöf Guðs og sambandið á milli er veitt fólkinu af yfirboðara þess.148 

Anderson bendir á að Drottinn יְהוָה ֙ er sá sem hóf sambandið líkt og aðrir spámenn segja frá 

meðal annars Hósea og Jeremía. Loforð Ísrael ל  um hlýðni eins og tjáð er í sáttmála יִשְרָאִֵ֖

athöfninni er grundvallað á þakklæti vegna góðvildar Drottins og fólk bregst við náðugu 

frumkvæði hans. Ísrael var þannig bundinn Drottni og hjálpræðið var grundvöllur fyrir skyldu 

þeirra við hann.149 

Von Rad talar um að hið gríðarlega magn af hefðum og reglum sem tengjast Sínaí er 

skipt upp í tvo hluta sem eru báðir mjög ólíkir hvað varðar innihald og út á við. Þeir eru Sínaí 

                                                
144 Sama heimild, bls. 52.  
145 Sama heimild, bls. 46. 
146 Von Rad, Gerhard, Old Testament Theology, bls. 187. 
147 Sama heimild, bls. 188. 
148 Anderson, Bernhard W, The Living World of the Old Testament, bls. 101. 
149 Sama heimild, bls. 101. 

hlutar af JE heimild 2Mós 19-24,32-34, og það sem er P heimild er 2Mós 24-31,35 til 4Mós 

10.10. JE heimildin um opinberunina á Sínaí kemur fram í 2Mós 19, 22, 24 sem er full 

frásagnareining. Atburðurinn hefst með undirbúningi fyrir hið guðlega, sem kemur á þriðja 

degi og kemur Drottinn ofan af fjallinu og lýsir boðorðunum tíu sbr. 2Mós 19.20, í kjölfarið 

fylgir trúarleg hátíð.150 

 J.D. Levenson prófessor og sérfræðingur í hebresku Biblíunni, bendir á í bók sinni 

,,Sinai & Zion,” þessa útvalningu á Móse ה   .þar sem honum er einum leyft að stíga á fjallið מֹשֶָ֔

Móse er þannig í forsvari fyrir Ísrael og stígur á fjallið þar sem Drottinn hefur komið niður.151  

Í 2Mós 19.3b-8 gera Drottinn og Móse með sér tvíhliða samkomulag þar sem Drottinn veitir 

þeim sérstaka stöðu sem engum öðrum af lýð hans er boðið upp á, en það er þeirri 

skuldbindingu háð að fara þarf eftir boði Drottins.152 Þar segir í 19.3b-8: Drottinn hrópaði til 

hans af fjallinu og sagði: 

 

 ,, Segðu svo við niðja Jakobs og kunngjörðu Ísraelsmönnum: Þið hafið 

séð hvernig ég hef farið með Egypta og hvernig ég hef borið ykkur á 

arnar  ים י  vængjum נְשָרִָ֔ נְפֵַּ֣  og flutt til mín. Ef þið nú hlýðið á mig af כ 

athygli og haldið sáttmála י  minn skuluð þið verða sérstök eign בְרִיתִֶ֑

mín, umfram aðrar þjóðir, því að öll jörðin רֶץ  er mín. Þið skuluð ׃הָאָָֽ

verða mér konungsríki presta og heilög þjóð. Þetta eru þau orð sem þú 

skalt flytja Ísraelsmönnum.“ Þegar Móse ה  kom aftur sendi hann מֹשֶָ֔

saman öldungum þjóðarinnar og flutti þeim öll þau fyrirmæli sem 

Drottinn ה  hafði falið honum. Öll þjóðin svaraði honum einum rómi׃ יְהוָָֽ

og sagði: ,,Við skulum gera allt sem Drottinn ה  hefur boðið.“ Móse ׃יְהוָָֽ

ה ה flutti Drottni מֹשֶָ֔   svar þjóðarinnar.“153׃ יְהוָָֽ

 

Levenson segir jafnframt að það reyni mjög á hæfileika Móse sem meðalgöngumann 

þegar kemur að sáttmálanum á milli Guðs og Ísrael, en Guð er með honum og vísar honum 

veginn með yfirþyrmandi krafti sínum og visku.154 Í 2Mós 19.5-6 kemur fram þessi mjög svo 

sterka áhersla á samkomulag milli tveggja aðila þar sem annars vegar er loforð Drottins um 

                                                
150 Von Rad, Gerhard, Old Testament Theology, bls. 188. 
151 Levenson, John D, Sinai & Zion, Minneapolis: Winston Press, 1985, bls. 15. 
152 Sama heimild, bls. 23. 
153 Biblían, 2007. 
154 Levenson, John D, Sinai & Zion, bls. 23.  

einstaka blessun fram yfir aðrar þjóðir og hins vegar er það skuldbinding þjóðarinnar að halda 

sáttmálann við Drottinn. 155 

 

 

4.10  Ölturun í eyðimörkinni 

De Vaux fjallar um ölturun í eyðimörkinni og samkvæmt lýsingu á griðastað þar þá hafði tjaldið 

eða dvalarstaður fólksins tvö ölturu. Eitt var altari brennifórna sem stóð strax fyrir framan 

innganginn á tjaldinu í 2Mós 40.6, 29 og hitt var reykelsisaltari sem stóð inni í tjaldinu. Fyrir 

framan var slæða sem skipti á milli afturhlutanum þar sem örkin var geymd 2Mós 30.6, 40.5, 

26.156  

Brennifórnaraltari er lýst í 2Mós 27.1-8 og 38.1-7 og var byggt úr plönkum úr akasíu 

við, fimm álnir langt, fimm álnir breytt og þrjár álnir á hæð. Brons plötur voru settar yfir þessa 

planka og kallast þessi gerð stundum bronsaltari. De Vaux talar um að þar sem hæð altarisins 

var það mikil þá mátti reikna með því að þrep hafi verið nauðsynleg en það kemur ekki fram í 

textanum.157 Varðandi reykelsisaltari sem er lýst í 2Mós 30.1-5 og 37.25-28 þá lýsir De Vaux 

því þannig að yfirborð þess hafi verið ein alin og hæðin tvær álnir. Það var byggt úr akasíu við 

og efri parturinn var sleginn gullplötum. Hann segir það hafi haft gull horn og fjóra gullhringi 

þannig að hægt væri að bera það, en altarið kallaðist gullaltari.158 Lýsingin er augljós segir De 

Vaux en það lítur út fyrir að textarnir varðandi þetta altari sé síðari tíma viðbót. Það er ekki 

minnst á altarið í 2Mós 25, né þar sem búast mætti við lýsingu af því í 2Mós 26.33-37. Í staðin 

er altarinu sjálfu lýst í 2Mós 30.1-10, sem lítur þó út fyrir að vera texti sem er úr samhengi. Að 

síðustu segir De Vaux þá er aldrei minnst á altari í sögunni um eyðimörkina en það er minnst 

á að ilmvatnsfórn væri gerð með aðeins lítilli reykelsis skóflu.159  

De Vaux bendir á að samkvæmt ísraelskri hefð var það ekki á hreinu hvort að það hafi 

verið ilmvatnsaltari á helgistað eyðimerkurinnar eða hvort það hafi aðeins verið sett þar meðal 

húsgagna tjaldsins til þess að búa til eftirmynd musterisins í Jerúsalem. Brennifórnaraltarið 

sjálft var færanleg eftirmynd altarisins í musterinu. De Vaux segir að komist hafi verið að sömu 

niðurstöðu þegar rannsökuð voru húsgögn tjaldsins í samanburði við rannsóknir á prestlegum 

heimildum.160 

                                                
155 Sama heimild, 1985, bls. 30.  
156 De Vaux, Roland, Ancient Israel, bls. 409. 
157 Sama heimild, bls. 409. 
158 Sama heimild, bls. 409. 
159 Sama heimild, bls. 409. 
160 Sama heimild, bls. 410. 

4.11  Hið heilaga קָד֧וֹש 

Meyers fjallar um heilagleikann sem er eitt af mikilvægustu hugtökunum í Gamla testamentinu. 

Hún talar um að í 2Mós 19.9-15 er sagt frá því hvernig megi nálgast hið heilaga þegar Móse 

ה  tekur á móti beinni opinberun frá Guði á Sínaífjalli. Það er ljóst að hugtakið opinberun er מֹשֶָ֔

innbyggt í hugmyndinni um heilagleikann og það kemur tvíræðni um það hvernig megi nálgast 

hann.  

Í Sínaí hlutanum þjónar fjallið Sínaí sama hlutverki og jarðneskur heilagleiki Guðs, það 

er að segja, til jafns við tjaldbúðina og musterið. Helgasti staðurinn er þar sem þessi tveir 

heimar mætast Guð og Móse og er Guð engum aðgengilegur eins og áður sagði nema Móse 

(sbr. 2Mós 19.21).161 Hinn lægri hluti fjallsins, það er síðari hluti heilagleikans virðist vera 

aðgengilegur Aroni og nokkrum útvöldum prestum (sbr. 2Mós 19.24). Svæðið sem er neðst 

við fjallsræturnar, það er þriðji hlutinn er þar sem helgað fólk hefur safnast saman (sbr 2.Mós 

19.12, 17, 23).162 Til að hafa aðgang að fjallinu verður fólk fyrst að fá vígslu hjá Móse og einnig 

innifelur það í sér hreinlæti og fleira til að uppfylla skilyrði heilagleikans. Síðan virðist sem 

fólkið allt sé viðstatt opinberunina á fjallinu bæði konur og karlar.163 

De Vaux tekur fyrir þessi tvö hugtök í Gamla testamentinu, það er hreinsun og helgun. 

Í huga Ísraela var hugmyndin um hreinsun tengt hugmyndinni um helgun en bæði hugtökin 

tjáðu hið sama. Það er þó einhver munur segir De Vaux því hugtakið hreinsun á við um að 

eitthvað sé fjarlægt sem hindrar manneskjuna frá því að komast nær Guði, á meðan hugtakið 

helgun undirbýr manneskjuna til að mæta Guði. Allt það sem var tengt Guði var heilagt og þess 

vegna gat enginn komist í ríki hins guðlega nema að hafa fyrst verið helgað. 164 

De Vaux bendir á að helgunin var ekki endilega árangur sérstaks siðar því hver 

verknaður sem færði manneskjuna eða hlut inn í náið samband við Guð eða við guðlega dýrkun 

varð sjálfkrafa helguð manneskja.165 Prestar segir De Vaux urðu helgaðir einfaldlega með því 

að stunda embætti sitt. Tjaldbúðin í eyðimörkinni og musterið voru heilög einfaldlega vegna 

þess að Guð dvaldi inni í þeim. Innanstokks munir voru einnig helgaðir því að þeir þjónuðu 

                                                
161 Meyers, Carol, Exodus, bls. 154. 

164 De Vaux, Roland, Ancient Israel, bls. 464. 

hinu guðlega segir De Vaux og fórnirnar voru heilagar því að þær höfðu verið kynntar frammi 

fyrir Guði.166  

 

 

4.12  Altarið - boð Guðs  

Freedman fjallar um altarisbygginguna og segir það virðist vera að efnin sem notuð voru hafi 

verið breytileg á mismunandi tímum og eftir staðsetningu. Í 2Mós 20.24-25 er til dæmis gefin 

fyrirskipun um að byggja altari og efnið á að nota úr jörðu  mizbeah adama sem getur þýtt að 

altarið sé aðeins byggt úr náttúrulegum efnum. Einnig talar Freedman um steinaltari og er það 

í samræmi við byggingarefni í Ísrael sem var almennt úr steini, einnig er gefið í skyn að þrep 

hafi verið upp að sumum ölturunum.167 Í 2Mós 20.24-26 segir: 

 

 ,,Þú skalt gera mér altari úr mold og á því skaltu slátra brennifórnum 

þínum og heillafórnum, sauðfé þínu og nautum. Á hverjum þeim stað, 

þar sem ég læt nefna nafn mitt, mun ég koma til þín og blessa þig. En 

viljir þú gera mér altari úr grjóti skaltu ekki hlaða það úr tilhöggnum 

steinum. Ef þú vinnur þá með meitli vanhelgarðu þá. Þú skalt ekki 

ganga upp þrep að altari mínu svo að blygðun þín verði þar ekki ber.“ 

168  

 

Í 2Mós 20.23 er viðvörun um að fólk eigi alls ekki að gera sér guði úr gulli og silfri: 

,,Þið skuluð ekki gera ykkur guði úr silfri og þið skuluð ekki gera ykkur guði úr gulli.169 

Anderson talar einnig um altarisbygginguna og vísar í það þegar Móse byggir altari í 2Mós 

24.4b og setur upp tólf stangir sem tákn um hinar tólf ættkvíslir fólksins.170 Dýrum var fórnað 

og var hálfum hluta blóðsins dreift að altarinu sem tákn um þáttöku Drottins í helgiathöfninni 

(v. 5). Hinn helmingur blóðsins var settur í vask og Móse stjórnaði sem sáttasemjari og las fyrir 

fólkið bók sáttmálans (v. 7). Þegar þau skuldbundu sig til að samþykkja og hlýða kröfum 

Drottins, þá dreifði Móse blóðinu yfir fólkið og sagði: ,,Þetta er blóð sáttmálans sem Drottinn 

gerir hér með við ykkur og byggður er á öllum þessum fyrirmælum.”171 

                                                
166 Sama heimild, bls. 464. 

169. Biblían, 2007. 

Freedman fjallar síðan um altarið í tengslum við tjaldbúðina í 2Mós 27.1-8, og 38.1-7 

sem er byggt úr akasíuviði og lagt yfir með bronsi en lýsingin á þessu altari segir hann er óljós. 

Sumir fræðimenn segir Freedman, telja að lýsingin af tjaldbúðinni sé frá tímabili Davíðs en er 

byggt eftir fyrri módelum konungdæmanna. Freedman talar um að altarið sem var í forsal þar 

sem hefðbundnar fórnir voru færðar, var kallað ,,altari hinna brenndu fórna“ (ah mizbeah ha 

ollah) samkvæmt prestlegu heimildinni.172 

 

 

4.13  Ásjóna Guðs 

Anderson fjallar um hinn sýnilega Guð en þá kemur fram að Jafnvel Móse þurfti að fela sig í 

helli og fékk ekki að sjá nema bakið á Drottni. Þar má sjá segir Anderson að jafnvel í upplifun 

á hinni guðlegu nærveru þá er Guð samt hulinn.173 Ísrael trúði því að hinn heilagi Guð sem er 

langt frá (transcendent) er einnig nálægur (immanent). Guð hefur því tekið frumkvæðið segir 

Anderson og þannig verið í sérstöku sambandi við fólkið sem Guð Ísraels og hann velur að 

líkna þeim.174 

Í 2Mós 33.18b-23: Þá sagði Móse: 

 

 ,,Sýndu mér dýrð þína. Drottinn svaraði: Ég mun sjálfur láta allan 

ljóma minn líða fram hjá þér og ég mun hrópa nafnið Drottinn frammi 

fyrir þér. Ég vil líkna þeim sem ég vil líkna og miskunna þeim sem ég 

vil miskunna.  Enn fremur sagði hann: Þú getur ekki séð auglit mitt því 

að enginn maður fær séð mig og haldið lífi. Síðan sagði Drottinn: 

Þarna er staður, stattu uppi á klettinum. Þegar dýrð mín fer fram hjá 

læt ég þig standa í klettaskorunni og hyl þig með lófa mínum þar til ég 

er farinn fram hjá. Þegar ég tek lófann minn frá muntu sjá aftan á mig. 

Enginn fær séð auglit mitt.175 

 

Brevard S. Childs prófessor í gamlatestamentisfræðum og einn áhrifaríkasti 

biblíufræðingur á 20. öldinni talar um fyrirspurn Móse um að sjá dýrð (kabod) Guðs, og Guð 

svarar, ,,Þú getur ekki séð andlit mitt.“ Childs talar um að þegar dýrð Guðs fer framhjá Móse 

sem er falinn á bak við klettaskoru þá fær hann aðeins að sjá bakhlið hans en ekki andlit hans.176 

Þessi fyrirspurn Móse á sér hliðstæður til dæmis þegar hann þráir að vita nafn Guðs í 2Mós 

3.14: ,,Guð svaraði Móse: ,,Ég er sá sem ég er.“ Og hann bætti við: ,,Svo skaltu segja við 

Ísraelsmenn: ,,Ég er“ sendiאmigאtilאykkar.“אSíðanאí1אMósא:32.29א,,Jakob sagði við hann: ,,Segðu 

mér nafn þitt.“ Hann svaraði: ,,Hvers vegna spyrðu mig nafns?“ Jakob nefndi staðinn Peníel, 

,,því að ég hef,“ sagði hann, ,,séð Guð augliti til auglitis og þó haldið lífi.“ Það eru samt settar 

takmarkanir, jafnvel á sáttasemjara Guðs það er Móse.177 Childs talar um hið óviðjafnanlega 

þegar maðurinn Móse fær að kíkja aðeins á bakhlið Guðs, þá er það svo stórkostlegt að Guð 

sjálfur, verður að skýla Móse með eigin hendi.178 

 

 

5. Konungabækur (1020-586 f.Kr.) 

 

5.1  Davíð konungur - Hús Drottins 

Brueggemann talar í skýringarriti sínu ,,A Bible Commentary for Teaching and Preaching“ um 

musterisbygginguna og að hún hafi verið tákn um að á bak við hana lægi einlæg guðrækni. Á 

sama tíma þýddi hún sterka stöðu hvað varðaði eigin hagsmuni, þess sem stjórnaði.179  

Brueggemann bendir á að það hafi komið upp sérstök staða á milli Davíðs konungs og 

Drottins þegar hinn fyrrnefndi sem bjó í mikilfenglegri höll þráði að byggja Drottni hús. Davíð 

bauð að byggja Drottni musteri í samræmi við höll hans en þá kemur fram þessi spenna á milli 

frelsis Guðs og hins vegar nærveru Guðs sem tengist musterinu. 180  Í gegnum spámanninn 

Natan hafnar Drottinn beiðni Davíðs en býður í staðin að byggja honum hús og að þróa 

konungsríki Davíðs að eilífu (sbr. 2Sam 7.11-13).181  

Orðið hús getur þýtt bæði musteri eða veldi og þarna snýst dæmið við þannig að 

Drottinn lofar Davíð veldi.182 Anderson bendir á að Guð hafi lifað í tjöldunum innan um allt 

fólkið og staðsetti sig því ekki við einn stað, heldur fór á milli staða þannig að ein staðsetning 

Guðs við musterið gat táknað í þessu tilfelli heftingu á frelsi Guðs.183 Brueggemann telur 

afneitun Guðs á boði Davíðs geti einnig bent til þess að Guð hafi ekki viljað láta aðra stjórna 

182 Brueggemann, Walter, First and Second Samuel, bls. 255. 
183 Anderson Bernhard W, The Living World of The Old Testament, bls. 230. 

sér né að hann yrði gerður að verndara slíkra veraldlegra djásna sem musterisbyggingin fæli í 

sér.184  

Að sögn De Vaux var hásæti Davíðs tákn um konunglegt vald og þegar talað var um 

eftirmenn Davíðs, konunga Júda, var hásætið tengt við hásæti Davíðs vegna þeirrar 

opinberunar Natans spámanns um að veldi Davíðs stæði að eilífu (sbr. 2Sam 7.16).185 

James Limburg gamlatestamentisfræðingur bendir á dæmi um inngöngu í musterið í 

Davíðssálmum og síðan er varpað fram spurningunni hverjir eru þess verðir að ganga inn í 

Guðs hús. Slíkt dæmi má til dæmis sjá í hinum magnaða Davíðssálmi 15 þar sem fram kemur 

inngöngu litúrgía og leið manneskjunnar inn í tjaldið. Spurning hins trúaða er knúin fram í versi 

1:   

,,Drottinn, hver fær að leita hælis í tjaldi þínu, hver má dveljast á þínu 

heilaga fjalli?  Svarið kemur þá frá presti musterisins sem svarar: ,,Sá 

sem gengur í flekkleysi og ástundar réttlæti og talar sannleik af hjarta. 

Sá sem ekki ber út róg með tungu sinni, gerir náunga sínum ekki illt og 

leiðir ekki skömm yfir nágranna sinn, sá sem fyrirlítur þann sem illa 

breytir en heiðrar þá sem óttast Drottin, sá sem heldur eiða sína þótt 

það sé honum til tjóns, sá sem ekki lánar fé sitt gegn vöxtum og þiggur 

ekki mútur í máli gegn saklausum. Sá sem þetta gerir er óhultur að 

eilífu.“ 186 (Biblían, 2007) 

 

Limburg talar um að sálmur 24 hafi sömu gerð af inngöngu litúrgíu í v. 3-6 og er sálmur 

24 ásamt sálmi 15 sem umgjörð í kringum svipaða sálma.187 Hann bendir á að sálmurinn lýsi 

elsta formi á inngöngu litúrgíu þar sem dýrkendur nálgast musterissvæðið. Við hliðið eða við 

dyrnar fyrir framan musterið voru engar rútur eins og í nútímanum eða glerbásar, heldur fór 

þar fram málsmeðferð fólksins. Hið heilaga fjall í v.1 vísar í Síonfjall þar sem musterið var 

staðsett. Tjaldið var einhvers konar gamaldags nafn yfir musteri þegar minnst var þess tíma 

þegar Ísraelar lofuðu Guð í tjöldunum í eyðimörkinni (sbr. 2Sam 7.6, S.27.5-6).188  

Limburg tekur fyrir hugtakið að ganga og tekur okkur aftur til 1. sálms Saltarans sem 

vísar í háttsemi alls lífs hverrar manneskju og það að gera hið rétta vísar í verk hvers dags í lífi 

manneskjunnar. Sálmurinn hefur ekki einungis að gera með hvað gerist í musterinu segir 

Limburg heldur minnir sálmurinn manneskjuna á þann lífstíl sem er hollur hinum trúaða fyrir 

utan musterið.189 

 

 

5.2  Siðferðisleg skylda og efndir loforða  

Sú siðferðilega skylda að heiðra og efna loforð kemur skýrt fram í Gamla testamentinu og 

jafngilti skriflegum samningi á milli manna. Roland De Vaux talar um þau loforð sem gefin 

eru til að helga Guð eða manneskjur til dæmis varðandi tíund í 1Mós 28.20.22: ,,Þá gerði Jakob 

heit og mælti: Ef Guð verður með mér og gætir mín á vegferð minni og gefur mér brauð að eta 

og föt að klæðast og komist ég heill á húfi aftur í hús föður míns, þá skal Drottinn vera minn 

Guð.“ Einnig þegar um fórnir er að ræða 2Sam 15.8b: ,,Ef Drottinn flytur mig aftur til 

Jerúsalem skal ég halda honum fórnarveislu.“ Síðan varðandi persónur í Dóm 11.30-31.190 

Í þessum textum eru loforðin skilyrt því að maðurinn gefi Guði eitthvað, en það er háð 

því að Guð fyrst veiti manninum greiða. Öll loforðin í Gamla testamentinu virðast hafa verið í 

þessum dúr nema kannski textar sem þykja gefa annað í skin til dæmis varðandi fórnir í 3Mós 

7.16-17, 22.18-23 og síðan jafnvel 5Mós 12.6, 11, 17. Einnig er hefðbundin tjáning í sálmunum 

en síðan kemur fram að eftir því sem tíminn líður verða loforðin meira líkt og venjuleg loforð 

sem voru ekki háð því að Guð gerði greiða, til dæmis í Sl 50.14: ,,Færðu Guði þakkarfórn og 

efndu heit þín við Hinn hæsta.“ Í  Sl 61.9: ,,Þá vil ég syngja nafni þínu lof um aldur, efna heit 

mín alla daga.“ 65.2: ,,Þér ber lofsöngur, Guð á Síon, og við þig séu heitin efnd.“191 Það kemur 

til dæmis fram þegar Davíð konungur setur Salómon son sinn í hásæti sitt sem eftirmann sinn 

og efnir loforð sitt þegar hann segir við Batsebu í 1Kon 1.28:  

 

,, Svo sannarlega sem Drottinn lifir, sem hefur bjargað mér úr öllum 

þrengingum, hef ég svarið þér eið við Drottinn, Guð Ísraels, að 

Salómon, sonur þinn, skuli verða konungur eftir mig og sitja í hásæti 

mínu í minn stað. Ég mun standa við þennan eið nú í dag.“192 

 

Það er athyglisvert að skoða sambandið á milli Guðs og Salómons það er að segja 

kærleikann auðmýkt og einstaka einlægni. Drottinn vitjar Salómons í draumi og spyr hvað hann 

geti gefið ־אֶתֶן Salómon. Salómon byrjar á að vísa í hina sérstöku náð sem Drottinn auðsýndi 

föður hans Davíð, en Davíð sýndi þakklæti sitt Drottni með því að sýna traust, einlægni og 

trúmennsku. Salómon segir því við Drottinn í 1Kon 3.9:  

 

,, Gefðu því þjóni בְדְך לְע  ָ֜  þínum vilja til að hlýða þér svo að ég geti stjórnað þjóð þinni og greint 

gott frá illu.“ Drottni féll vel að Salómon bað þessarar bónar. Þá sagði Guð við hann í v.10-14:  

 

,,Af því að þú baðst um þetta, en baðst ekki um langlífi ים  þér til handa יָמִַּ֣

eða auðlegð eða líf óvina þinna, heldur baðst um vitsmuni til að skynja 

hvað rétt er í málum manna, þá vil ég veita þér bæn þína. Ég vil gefa 

þér hyggið og skynugt חָכַָּ֣ם hjarta ב  v.12. Og líka gef ég þér það sem לֵֵ֤

þú baðst ekki um, bæði auðlegð שֶר וֹד og heiður עִֹ֖  v.13. Og ef þú כָבֶ֑

gengur á mínum vegum og varðveitir boðorð mín og skipanir, eins og 

Davíð, faðir þinn gerði, þá mun ég gefa תִ י ַּ֣ י þér langa נָת  כְתִִ֖ ר  א   lífdaga וְה 

יך   v.14.“193 ָ֜יָמֶָֽ

 

Simon J. Devries segir í skýringarriti sínu ,,World Biblical Commentary“ varðandi vers 

3-14 að sagan miði að því að sýna það að viska Salómons, auður og heiður komi frá Guði en 

ekki frá mönnum.194 Devries bendir á að þar sem Salómon biður aðeins um hógværa gjöf þá 

gefur Guð honum gnægð af því sem hann biður ekki um. Það að Davíð gekk í trú, réttlæti og 

heiðarleika hjartans þá vísar það í þá trúmennsku, heiðarleika og rétta hegðun sem var 

grunnurinn að því að öðlast verðskuldaða velþóknun Drottins.195 Richard Nelson 

gamlatestamentisfræðingur bendir á að Salómon er boðið skilyrt loforð, það er að langt líf muni 

veitast honum ef hann gengur í auðmýkt (v. 14). Aftur á móti hefur hið skilyrðislausa loforð 

sem Guð hét Davíð vegna tryggðar hans, verið komið á stofn áður (v. 6). Loforð Guðs við 

Davíð nær aftur til 2Sam 7.14-16 og kemur sérstaklega fyrir aftur í 11.36. Þar af leiðandi 

staðfestir það að Davíð sýndi Guði fullkomna auðmýkt og hlýðni við lögmál Drottins.196 

5.3  Musteri Salómons konungs  

Brueggemann talar um gildi musteris Salómons konungs sem lagt var í rúst 587 f.Kr. Musterið 

í Jerúsalem þjónaði sem segull segir hann sem laðaði til sín og var trúarleg miðstöð Ísraels en 

hélst sem slík jafnvel eftir að ríkið skiptist í tvö konungsríki. Örkin og tjaldið, og það sem 

tilheyrði musterinu hélt áfram að hafa sömu gildi.197  

De Vaux fjallar einnig um hin háu gildi musterisins og var litið á Jerúsalem sem hina 

helgu borg vegna þess. Var litið svo á að musterið væri sæti hinnar guðlegu nærveru og hús 

Guðs þegar farið var með örkina þangað.198 Brueggemann talar um að hægt sé að staðfesta 

guðfræðilega að Drottinn sem er Guð Síon er raunverulega þar. Drottinn er þar sem konungur 

og með helgisiðum í Jerúsalem var konungdómi Drottins fagnað.199  

Í 1Kon 6.1-14 segir frá því að það voru 480 ár liðin frá brottför Ísraelsmanna frá 

þrælakistunni í  Egyptalandi og það var liðið á fjórða ár þegar Salómon konungur ríkti yfir 

Ísrael og hann hóf að reisa Drottni hús. Musterisbyggingin var úr tilhöggnum steinum úr 

grjótnámum lengra frá. Síðan var þakið úr sedrusviði og viðbyggingu reisti Salómon fimm álna 

háa umhverfis allt húsið og þiljaði það með sedrusviði.200 Síðan segir í 1Kon 6.11-14: 

 

 Orð Drottins kom til Salómons: ,,Þetta skaltu vita um húsið sem þú ert 

að reisa: Ef þú breytir eftir boðum mínum, ferð að lögum mínum, hlýðir 

öllum skipunum mínum og lifir samkvæmt þeim mun ég efna við þig 

heitið sem ég vann Davíð, föður þínum, og búa meðal Ísraelsmanna. 

Ég mun þá ekki yfirgefa þjóð mína Ísrael.“201 

 

Í v. 17 segir frá því að musterissalurinn fyrir framan húsið var fjörutíu álnir á lengd og 

sedrusþilin inni í húsinu voru útskorin með blómhnöppum og útsprungnum blómum. Allt var 

úr sedrusviði og sá hvergi í stein.202 Í v. 19-22 er talað um að sáttmálsörk Drottins hafi verið 

innst í húsinu í sérstöku herbergi 20 álna langt, tuttugu álna breitt og tuttugu álna hátt. Hann 

þakti það skíru gulli og gerði altari úr sedrusviði.203 Salómon klæddi síðan húsið að innan með 

skíru gulli og setti gullfestar fyrir framan innsta herbergið sem hann hafði þakið gulli. Salómon 

lagði allt húsið gulli í hólf og gólf og altarið í innsta herberginu þakti hann gulli (v. 22).204 

Eina byggingarefnið sem minnst er á er sedrusviður og í 1 Kon 7 segir frá hinum gríðar 

mikla íburði sem Salómon notar við byggingu musteris Drottins. Hann kallar til eirsmiðinn 

Híram frá Týrus að reysa súlurnar við forsal musterisins. Öll áhöld sem Híram smíðaði í 

musterið voru úr fægðum eir (v.46). Salómon lét smíða allan búnað í musteri Drottins og var 

gullaltarið og gullborðið sem skoðunarbrauðin lágu á, fimm ljósastikur úr skíra gulli (v. 49). 

Síðan segir frá að hjarirnar á hurðunum fyrir innsta hluta hússins, hinu allra helgasta voru úr 

gulli (v. 50). Þegar öllu verkinu var lokið við vinnu við musteri Drottins lét Salómon þangað 

helgigjafir Davíðs föður síns. Silfrinu, gullinu og kerunum kom hann fyrir í fjárhirslum húss 

Drottins (v. 51). 205 

Í 1Kon 8 lætur Salómon safna til sín í Jerúsalem öllum öldungum Ísraels og höfðingjum 

til þess að flytja sáttmálsörk Drottins með boðorðunum tíu.  Móse hafði sett steintöflurnar í 

örkina við Hóreb þegar Drottinn gerði sáttmálann við Ísraelsmenn á Síon (v. 9).206 Allir 

öldungar Ísraels komu og prestarnir tóku örkina sbr. v. 3 og fluttu upp eftir ásamt tjaldbúðinni 

og hinum helgu áhöldum (v. 4). Prestarnir og Levítarnir sáu um flutninginn sbr. v. 5 og 

Salómon og allur söfnuður Ísraels stóð frammi fyrir örkinni og færðu þeir síðan sláturfórnir. 

Eftir það fluttu prestarnir sáttmálsörk Drottins á sinn stað í innsta herbergi hússins í hið allra 

helgasta undir vængi kerúbanna.207 

Það er talað um að Guð taki eignarhaldi á hús sitt því húsið var fullt af skýi עָנֵֶָ֑֣ן  í 1Kon הֶָֽ

8.10-11:  

,,En svo bar við þegar prestarnir gengu út úr helgidóminum að ský fyllti 

musteri Drottins. Gátu prestarnir ekki gegnt þjónustu sinni fyrir skýinu 

því að dýrð Drottins fyllti musteri Drottins.“ 208 

 

Í eyðimörkinni táknaði ský עָנֵֶָ֑֣ן  nærveru Drottins þegar endurfundir urðu í tjöldunum הֶָֽ

eins og kemur einnig fram í 2Mós 33.9: 

 

 ,,Um leið og Móse var kominn inn í tjaldið steig skýstólpinn niður og 

staðnæmdist við tjalddyrnar. Því næst talaði Drottinn við Móse.“ 

                                                
204 Biblían, 2007. 
205 Biblían, 2007. 
206 Biblían, 2007. 
207 Biblían, 2007. 
208 Biblían, 2007. 

Einnig í 40.34-5: ,,Þá huldi skýið samfundatjaldið og dýrð Drottins 

fyllti tjaldbúðina svo að Móse gat ekki komist inn í samfundatjaldið því 

að skýið lá á því og dýrð Drottins fyllti tjaldbúðina.“209  

 

Salómon segir í ljóði að hann hafi byggt Drottni dvalarstað, heimili þar sem hann mun 

lifa á að eilífu 1Kon 8.12-13: 

 

 ,,Þá sagði Salómon: Drottinn hefur sagt að hann vilji búa í myrkri. Nú 

hef ég byggt þér veglegt hús, eilífan bústað.“ Í Þokunni ל  þar sem סבָעֲרָפֶָֽ

Drottinn var settur yfir örkinni.  

 

De Vaux talar um að þessi trú á nærveru Drottins í musterinu var aðal ástæðan fyrir 

dýrkun og hátíðarsiðum þeirra trúuðu.210 En er Guð raunverulega að dveljast með mönnum á 

jörðu? Himininn, jafnvel hæstu himnar geta ekki geymt hann, ennþá síður þetta hús sem var 

byggt (sbr. 1Kon 8.27). Útkoman er gefin í fylgjandi versum: Drottinn heyrir bænir frá 

himnum, þar sem hann dvelur (8. 30).211  

Varðveisla musterisins var tákn um hina guðlegu útvalningu og fullvissu um að 

musterið yrði alltaf til verndar. Ísraelar töluðu um griðastað Drottins og héldu að þeir væru 

öruggir gagnvart heiminum (Jr 7.4). Eyðilegging þessa musteris árið 587 f.kr var því mikið 

áfall fyrir trú Ísrael.  Ekki var þó allt tapað því útvalningin var endurnýjuð eftir endurkomuna 

frá útlegðinni. Sakarías tjáði að Drottinn myndi í annað sinn gera Jerúsalem að hans útvalda og 

Nehemía minnti Guð á loforð hans um að safna saman hinum útlægu á stað sem hann hafði 

kosið sem heimili fyrir nafn hans (Ne 1.9).212 Freedman bendir á varðveislu altaranna og að á 

tímum konunganna bar konungurinn ábyrgð á smíði og viðhaldi altaranna. Það kemur fram að 

einnig hafi ýmis stórmenni byggt ölturu, það er Nói, Abraham og Móse þrátt fyrir að vera ekki 

konungbornir. Var talið að þeim hafi veist sú ábyrgð að öðlast konunglegar heimildir í hefðinni 

vegna hinnar sérstöku stöðu þeirra.213 

Anderson bendir á líkt og aðrir fræðimenn að litið hafi verið á musterið sem nafla 

alheims þar sem mótstaður himins og jarðar átti sér stað og sköpunin þar árlega endurnýjuð 

með sigri yfir afli óreiðunnar. Litið var á konunginn sem heilaga manneskju og staðgengill sem 

                                                
209 Biblían, 2007. 
210 De Vaux, Roland, Ancient Israel, bls. 326.  
211 Sama heimild, bls. 327. 
212 Sama heimild, bls. 328. 
213 Haak, Robert D, ,,Altar“,אThe Anchor Bible Dictionary, bls. 164. 

sonur Guðs.214 Musterið í Jerúsalem var ekki heilög miðstöð frá örófi aldar en þar varð 

dvalarstaður Drottins á tíma Salómons.215 Anderson talar um að fólk hafi trúað því að 

sáttmálinn við Móse sem kom frá norður ættkvíslinni hafði endað vegna óhlýðni fólksins. 

Samkvæmt viðhorfi Davíðs það er suðurhlutanum, þá hafnaði Drottinn þeirri ástæðu því 

markmiðið var að hefja nýja byrjun og kaus því Síonarfjall sem miðpunkt heilagleikans. Með 

því átti að upphefja þjón hans Davíð frá því að vera hirðir hjarðar yfir í að vera hirðir alls 

fólksins, Ísrael.216  

 

 

5.4  Altarið tengt Davíðssálmum  

Altarið kemur víða fram í Gamla testamentinu meðal annars í Davíðssálmum öðru nafni Saltara 

og er talað um mót manneskjunnar við guðdóminn sem hinn helgasti staður þar sem 

mikilfenglegir hlutir gerast á. Í Saltaranum er talað um hina heilögu ש דָֹ֗  staði það er fjöll og קְּ֝

musteri.  Gunnlaugur A. Jónsson prófessor í gamlatestamentisfræðum tekur fyrir rannsóknir á  

Davíðssálmum og áhrifasöguna í bók sinni  ,,Áhrifasaga Saltarans.“ Gunnlaugur fjallar um 

Davíðssálma og bendir á að ekkert rit í hinni hebresku Biblíu hafi verið meira rannsakað og 

þýtt á fleiri tungu en Saltarinn217 Biblíuritið er staðsett um miðju Gamla testamentisins og er 

form ritsins um margt ólíkt öðrum ritum helgiritasafnsins. Þetta eru safn ljóða, sálmasafn og er 

efni sálmanna mjög fjölbreytilegt. Lengi var sálmasafnið eignað Davíð konungi Ísraels (um 

1000-960 f.Kr.) en nú bendir ýmislegt til að svo hafi ekki verið.218 

  Anderson talar um að í sögu Ísraels var litið á Davíðssáttmálann sem útvalningu 

Davíðs konungs sem hinn smurða (messías), og að musterið í Síon væri hinn guðlegi mótstaður 

(sbr. Sl. 132).219 De Vaux fjallar um musterið sem táknaði útvalningu og nærvera þess sem 

merki um sérstaka náð. Guð sjálfur kaus að lifa á meðal síns eigin fólks og að lifa í þessari borg 

og þessu musteri. Drottinn kaus Síon sem sitt heimili sem hinn guðlega stað þar sem mót 

manneskjunnar við guðdóminn átti sér stað líkt og við altarið. Talað er um bústað Drottins 

meðal annars í Sl. 132.13: Drottinn hefur útvalið Síon, þar þráir hann að hafa bústað sinn:  

 

                                                
214 Anderson, Bernhard W, The Living World of the Old Testament, bls. 232. 
215 Sama heimild, bls. 232. 
216 Sama heimild, bls. 233. 
217 Gunnlaugur A. Jónsson, Áhrifasaga Saltarans, Reykjavík: Hið Íslenska Biblíufélag, 2014, bls. 23. 
218 Sama heimild, bls. 24. 
219 Anderson, Bernhard W, The Living World of the Old Testament, bls. 232. 

,,Þetta er hvíldarstaður minn um aldur og ævi, hér vil ég búa því að 

hann hef ég þráð.“ ו׃ ב לָֹֽ הּ לְמֹושַָ֥ וָָּ֗ ון אִּ֝ ר יְ הוַָּ֣ה בְצִיֶֹ֑ ַּ֣  220  ָֽי־בָח 

 

Hin guðfræðilega hefð í Síon kemur fram í ýmsum sálmum Saltarans meðal annars Sl. 46.5-6:  

 

 ,,Elfur kvíslast og gleðja Guðs borg, heilagan bústað Hins hæsta v.5. 

ון ש מִשְכְנֵַ֥י עֶלְיָֹֽ דָֹ֗ ים קְּ֝ וּ עִיר־אֱלֹהִֶ֑ מְחַ֥ יו יְש  ר פְלָגָָ֗  Guð býr í henni miðri, húnסא.אנָהָָ֗

bifast ekki, Guð hjálpar henni þegar birtir af degi v.6.“   ּקִרְבָה ים בְְּ֭ אֱלֹהִַּ֣

קֶר ות בָֹֽ ים לִפְנַֹ֥ לֹהִָ֗ הָ אֱּ֝ וט י עְזְרֶַ֥ ל־תִמֶֹ֑   221סאב 

 

Gunnlaugur segir versið vísi til þess að Guðs borg muni ekki bifast því Guð er þar til 

staðar og hann verndar gagnvart ógnun þjóðanna (v. 7).222  Gunnlaugur bendir á að það eru viss 

einkenni hymna sem Síonarsálmarnir bera en vegna innihalds þeirra eru þeir sérstakur 

undirflokkur meðal hymnanna. Þeir sálmar sem eru undir þessum flokk eru sálmar 48, 76, 84, 

87, 122 og 132.223 Gunnlaugur talar um að megin einkenni guðfræðinnar er að Drottinn er 

konungur (Sl 48.3) og hefur hann útvalið Jerúsalem (sbr. Sl 78.68n;132.13).224  Drottinn er 

stöðugt nálægur í musterinu á Síon sem er konungshöll hans. Sú nálægð segir Gunnlaugur hefur 

ýmsar afleiðingar í för með sér meðal annars siðferðilegar kröfur gagnvart íbúunum (sbr. Sl 15 

og 24) en vegna nálægðar Drottins á Síon og hans verndar var talið að Drottinn myndi verja 

Síon frá öllum óvinum hennar.225   

Gunnlaugur bendir á að sálmar 46-48 mynda efnislega heild meðal Kóraítasálma og 

sýna vel hver hinn guðfræðilegi grundvöllur er fyrir Síonarguðfræði með áherslu á það að Guð 

er til staðar í borg sinni og í musterinu.226 Brueggemann bendir á að sálmur 48 er talinn tileyra 

þeim sálmum sem þykir sanna að um guðfræðilega helgisiðahefð í Síon er að ræða líkt og 

sálmur 46 og að sálmarnir sem voru dýrkaðir í Jerúsalem höfðu eigin líf án náinna tengsla við 

Mósehefðina.227 Það kemur fram að Guð er Guð Síonar og nærvera hans er raunveruleg. Þetta 

er bústaður hins guðlega og Guð er þar sem konungur (Jahve Malak).228 Í 48.2-3 segir: 

                                                
220 Biblían, 2007. 
221 De Vaux, Roland, Ancient Israel, bls. 327. 
222 Gunnlaugur A. Jónsson, Áhrifasaga Saltarans, bls. 250. 
223 Sama heimild, bls. 246. 
224 Sama heimild, bls. 247. 
225 Sama heimild, bls. 247. 
226 Sama heimild, bls. 247. 
227 Brueggemann, Walter, Interpretation, bls. 655. 
228 Sama heimild, bls. 655. 

 ,,Mikill er Drottinn og mjög vegsamlegur í borg Guðs vors v.2.    ול דֵֹ֤ גָָּ֘

ו ר־קָדְשָֹֽ ינוּ ה  לֹהֵָ֗ יר אֱּ֝ ד בְעִַ֥ ל מְאֶֹ֑  Hans heilaga fjall, sem gnæfir háttסא.יְהוַָּ֣ה וּמְהֻלַָּ֣

og fagurt, er allri jörðu gleði, Síonarfjall yst í norðri, borg hins mikla 

konungs v.3.“ ב לֶךְ רָָֽ ת מֶַּ֣ רְי ָ֗ ון קִּ֝ י צָפֶֹ֑ יֹון י רְכְתֵַּ֣ ר־צְִּ֭ רֶץ ה  אַָ֥ וש כָל־הָָ֫ ה נֹוף֮ מְשֹֹׂ֪  סא.יְפֵַ֥

 

Brueggemann telur að hin sjálfstæða Mósehefð endurspegli eldri hugmynd um heilagt 

fjall sem var bústaður Drottins.229 Í Jerúsalem var litið á musterið, það er að segja hús Guðs þar 

sem Guð er til staðar, fyrir þá sem komu þangað. Guð hafði ráðandi stöðu og þá stefnu að fara 

með réttlæti og velferð fólksins.230  

Í sálmi 26 fjallar Limburg um altarið og bendir á að þegar gengið var í kringum altarið 

er talað um einhvers konar athöfn varðandi handþvott sem gefur til kynna hreinsun frá synd. 

Það átti sér stað í musterinu og táknaði heiðarleika og síðan er lýst yfir hamingju í musterinu, 

húsinu sem Drottinn dvelur á v. 6-8:  

 

,,Ég þvæ hendur mínar í sakleysi og geng í kringum altari þitt, Drottinn 

v.6, ה חֲךַּ֣ יְהוָָֽ ה אֶת־מִזְב  אֲסֹבְבִָ֖ י ו  פֶָ֑ ון כ  ץ בְנִקָיַֹּ֣ ַּ֣  til að láta lofsöng hljóma og , סאֶרְח 

segja frá öllum máttarverkum þínum v.7. ר כָל־ פֵָ֗ לְס  ה וּּ֝ ול תֹודֶָ֑ שְמִע  בְקַֹּ֣ ל ְּ֭

יך  Drottinn, ég elska húsið sem er bústaður þinn og staðinn þar . ׃׃נִפְלְאֹותֶָֽ

sem dýrð þín býr v.8. ך ן כְבֹודֶָֽ ַ֥ ום מִשְכ  מְקָֹ֗ ך וּּ֝ ון בֵיתֶֶ֑ בְתִי מְעַֹּ֣ ה  ה אְָּ֭ הוָָ֗    231“׃יְָֽ

 

Limburg bendir á að í sálmi 43 komi síðan fram beiðni um þessa vernd Drottins og að 

hann taki upp mál viðkomandi og bjargi frá svikulum og ranglátum mönnum (v. 1). Frelsaðu 

mig! leiddu mig aftur til musteri þíns, og síðan lofgjörð í v. 4:  

 

,,Svo að ég megi inn ganga að altari Guðs, til Guðs, minnar fagnandi 

gleði, og lofa þig undir hörpuslætti, Guð, þú Guð minn.“ ואָה ׀ אֶל־ וְאָבֵֹ֤

ים ור      אֱלֹהִַ֥ י וְאֹודְךַ֥ בְכִנָֹ֗ ילִַ֥ ת גִָ֫ ֹׂ֪ ים אֶל־אֵל֮ שִמְח  ח אֱלֹהִָ֗ י  מִזְב ַּ֬  232 סאֱלֹהָָֽ

 

Altarið kemur fyrir í sálmi 51 og fjallar Helmer Ringgren sænskur prófessor í 

gamlatestamentisfræðum um sálminn í bók sinni ,,Psaltaren 42-89.“  Ringgreen nefnir í 

                                                
229 Sama heimild, bls. 655. 
230 Sama heimild, bls. 656. 
231 Limburg, James, Psalms, bls. 84. 
232 Sama heimild, bls. 144. 

þýðingu sinni á sálminum að síðustu tvö versin það er vers 20-21 séu ekki beint í tengslum við 

heildar textann.233 Þar segir:  

 

,,Ger vel við Síon sakir náðar þinnar, reis múra Jerúsalem. Þá munt þú 

þóknun hafa á réttum fórnum, á brennifórnum og alfórn, þá verða naut 

lögð á altari þitt.“234   

 

Ringgren bendir á að sálmurinn vísi til þess þegar Jerúsalem var lögð í rúst og það 

kemur bæn um að Guð endurreisi staðinn á ný. Hann telur sálminn því frá útlegðartímanum 

þegar ógerningur var að færa fórnir og það kemur inn ný merking og tjáning sem endurspeglar 

samstöðu Ísraels við framrás Guðs.235 Gunnlaugur segir í bók sinni ,,Áhrifasaga Saltarans“ að 

versin sýni hugrenningartengsl á milli niðurbrotins einstaklings í sálminum og síðan 

eyðileggingu Jerúsalemborgar þegar musterið var lagt í rúst 586 f.Kr.236 Anderson talar um 

ölturun í sálmi 84 sem er í þeim hópi Síonarsálma sem eru byggðir á þeirri sannfæringu að í 

Síon þar sem musterið er í borginni, er sá staður sem nærvera Drottins býr.237 Sl.84.4-5:  

 

,,Jafnvel fuglinn hefur fundið hús og svalan á sér hreiður þar sem hún 

leggur unga sína: ölturu þín, Drottinn hersveitanna, konungur minn og 

Guð minn v.4.  יה חֶַ֥ תָה אֶפְרָֹ֫ ן לָהּ֮ אֲשֶר־שָֹׂ֪ ור ׀ קֵַ֥ יִת וּדְרֵֹ֤ צְאָה ב ַ֡ ור ׀ מָֹׂ֪ ם־צִפֹֹּ֨ ג  ת־ .   אֶָֽ

י י וֵאלֹהָָֽ לְכִָ֗ ות מ ּ֝ זְבְחֹותֶיך יְהוַָּ֣ה צְבָאֶֹ֑  Sælir eru þeir sem búa í húsi þínu, þeirסא.מְִּ֭

munu ætíð lofa þig v.5.“  לָה וּך  סֶָֽ לְלַ֥ ה  וד יְָֽ ָ֗ ך עֹּ֝ י בֵיתֶֶ֑ שְרֵי יֹושְבֵַּ֣    238 סא ְּ֭

 

Ringgren talar um altarið og musterið í sálmi 84 vers 4-5. Þar segir hann í textaskýringu 

að fuglinn sem hefur fundið sér hús endurspegli hið friðlýsta musteri. Ringgren bendir á 

myndmálið af ungunum á altarinu í versi 4-5 sem lýsi því að musterið þar sem altarið finnist, 

þar er hinn tryggi staður.239 Limburg fjallar um musterið í sálmi 84 og þrá manneskjunnar eftir 

fallegu hljómunum þar. Hann bendir á að það líti út fyrir að sá sem talað er um í sálmi 84 lifi 

fjarri Jerúsalem og eitthvað hefur orsakað það að persónan man eftir góðum dögum þar og 

kallar fram minninguna um dvalarstað, það er musterið sem byggt var af Salómon konungi. 

                                                
233 Ringgren, Helmer, Psaltaren 42-89, Stockholm: EFS-Förlaget, 1994, bls. 311. 

Sögumaðurinn talar um þrá sína eftir að vera þar einu sinni enn og saknar hinna fallegu hljóma 

og lofsöngva sem sungnir voru í musterinu.240 Brueggemann bendir á að konungdómur Drottins 

sé áþreifanlegur í sálmi 84 og raunverulegur í tilbeiðslu og helgisiðum og hafi haft lífgefandi 

áhrif á öllum sviðum í lífi Ísraels og í heiminum.241  

Anderson talar um bæn til Guðs í Davíðssálmi 89 um að líta á neyð fólksins og að 

minnast þess loforðs sem eitt sinn var gefið Davíð í gegnum spámanninn Natan. Fólkið leit á 

það sem sérstakt mynstur Guðs um eitthvað sem héldi áfram til framtíðar sem konungsríki á 

jörðu.242 Það er því þessi hugmynd í kringum Guðs ríki segir Anderson sem leikur svo stóru 

hlutverki í Gamla og Nýja testamentinu og gefur nýjan kraft inn í guðfræðilega umræðu um að 

Ísrael hafi orðið þjóð undir Davíð. Líkt og sáttmáli Ísraels þá fann trúin nýjan farveg tjáningar 

innan konungdæmisins og aðstæðna þar.243 

Altarishornin koma fyrir í sálmi 118.27: ,,Drottinn er Guð, hann lætur oss skína ljós, 

fylkið yður með laufgreinum að hornum altarisins.“ 244Limburg talar um í þýðingu sinni á 

versinu að það vísi í aðgerð tengt vissu ferli en það er lítið annað talað um vers 27. Vísbendingar 

eru um að sálmurinn var notaður sem handrit fyrir helgisiði af ýmsum hópum sem voru til 

staðar í söfnuðinum.245 Versin á undan hins vegar hafa oft verið tengd við Pálmasunnudag 

þegar Jesús kom inn í Jerúsalem og mannfjöldinn hrópaði upp v.26: ,,Blessaður sé sá sem 

kemur í nafni Drottins, frá húsi Drottins blessum vér yður.“ 246 

 

 

5.5  Lögbókin í musterinu og siðbót Jósía konungs.   

Í 2Kon 22-23 segir frá lögbók sem finnst í musterinu í Jerúsalem sem kollvarpar þeim lögum 

og reglum sem höfðu verið við líð en lögbókin var grundvöllur siðbótarinnar og lykillinn að 

heimildarkenningu J.Wellhausen.   

Jósía konungur sem ríkti í Jerúsalem um 622 f.Kr. fetaði í fótspor forföður síns Davíðs 

og hnikaði ekki frá boði Drottins. Hann tók því að fullu alvarlega það sem í lögbókinni var 

ritað.247 De Vaux talar um að féð fyrir viðgerðinni á musterinu þar sem lögbókin fannst, hafði 

verið safnað í fjárhirslu sem var að venju staðsett við inngang musterisins þar sem hinir trúuðu 

lögðu fé til fórna. 248 Biblían greinir frá því þegar lögbókin finnst og þá er farið til Huldu 

spákonu til að leita álits hjá henni varðandi lögin sem í henni stóðu.249 Richard Nelson prófessor 

í gamlatestamentisfræðum segir í ritskýringu í bók sinni  ,,First and Second Kings“ að þáttur 

Huldu sé merkilegur. Það fer stór hópur nefndar Jósía til Huldu spákonu og sýnir hve staðan er 

alvarleg. Hulda staðfestir áræðanleika lögbókarinnar og skilaboðanna sem hún gefur. Það sýnir 

að hún er raunveruleg persóna á þessum tíma og er staða hennar sem spámaður Guðs ekki undir 

áhrifum vegna kynferðist hennar. Sögumaðurinn gefur engar vísbendingar um að það hafi verið 

nokkuð óeðlilegt eða óalgengt að konur sem spámenn gæfu sérstakar skipanir.250 Jósía 

konungur þurfti vissa vitneskju varðandi trú sína og trú þjóðarinnar og hver staða konungsins 

var. Það kemur í ljós að konungar og fólkið hefur óhlýðnast Guði og Hulda spákona staðfestir 

það að Júda hefur yfirgefið Guð (sbr. 1Kon 9.9). 251Jósía auðmýkir sjálfan sig þegar það er 

staðfest sem í lögbókinni stendur og rífur klæði sín því hann sér að heift Drottins er mikil. 

Forfeðurnir fóru ekki eftir því sem í lögbókinni stendur (sbr. 2Kon 22.11).252 Biblían segir frá 

því að Jósía gengur þá fram fyrir Drottinn við súluna í musterinu og gerir sáttmála frammi fyrir 

Drottni að fara eftir fyrirmælum og lagaákvæðum bókarinnar af öllu hjarta og allt hans fólk 

(sbr. 2Kon 23.3).253 Viðbrögð Jósía við lögbókinni og dómi er líkt og hjá Akab í 1Kon 21.27, 

29. og Hezekíel höfðu gert. Þannig að hann vann sér inn frestun á refsingunni svipaða og þeir. 

Jósía sýnir viðbrögð líkt og Salómon þegar hann baðst fyrir í 1Kon 8.28-30. 254 

De Vaux bendir á að það er Jósía sem eftir uppgötvun lögbókarinnar þurrkar út úr 

musterinu allar myndir sem höfðu verið gerðar af guðinum Baal, af Aséru og öll þau áhöld sem 

gerð voru til annara guða og lét brenna þau utan við Jerúsalem í Kedrondal.255 Hann lét brjóta 

niður ölturun sem konungar Júda höfðu sett upp og þau sem Manasse hafði byggt í hinum 

tveimur forgörðum musterisins (sbr. 2Kon 23.12). Talað er um að konungurinn afhelgaði 

fórnarhæðirnar austan við Jerúsalem, sunnan við fjall eyðingarinnar, en þær hafði Salómon 

konungur látið reisa handa Astarte, gyðju Sídoninga, og Kamos, guði Móabíta, og Milkóm, 

guði Ammóníta (v. 13). Biblían segir síðan að Jósía lét einnig rífa altarið í Betel, fórnarhæðina 

sem Jeróbóam Nebatsson hafði látið gera, sá sem kom Ísrael til að syndga. Síðan lét hann 

brenna fórnarhæðina, mylja steinana mélinu smærra og brenna stólpa Aséru (v. 15).256 Jósía lét 

einnig fjarlægja öll hús á fórnarhæðunum sem Ísraelskonungar höfðu látið reisa í borgum 

Samaríu og með því vakið reiði Drottins. Hann fór með þau eins og altarið í Betel (v. 19). Jósía 

lét einnig tortíma öllum miðlum, spásagnamönnum, húsguðum og skurðgoðum og öllu því 

neikvæða sem finna mátti í Júda og Jerúsalem. Þannig fullnægði hann kröfum lögmálsins sem 

skráðar voru í bókinni sem Hilkía yfirprestur fann í musteri Drottins (v. 24). 257  

Nelson talar um þessa spennu sem er á milli náðar Guðs og reiði Guðs og síðan 

sambandsins við mannlega hegðun sem er gegnumgangandi í Biblíunni. Hann bendir á í því 

sambandi brottvísunina frá Eden og síðan til mótunar Páls á réttlætingu af trú fyrir náð. Tjáning 

Jósía sem konungs sýnir svo vel þessa spennu sem myndast á milli. Hin guðfræðilega formúla 

sem heldur því fram að réttlæting leiði sjálfkrafa til velgengni og iðrunar til fyrirgefningar er 

ófullnægjandi (sbr. 1Kon 2.3). Nelson talar um þessa náð Guðs og loforðið til Davíðs og 

Jerúsalem sem eru mjög dauf en hegðun Jósía sýnir síðan hagnýta lausn (sbr. 2Mós 23.25).258 

Hann hegðar sér af trúfesti og hlýðir Guði án nokkurrar vonar um hag af því. Váfrétt Huldu 

spákonu hefur þurrkað í burtu alla framtíð fyrir fólk hans og Jósía getur ekkert gert vegna reiði 

Guðs. Samt er réttlæti Jósía og trú slík að hann fylgir eftir lögum lögbókarinnar þrátt fyrir 

allt.259 Áskorun Jósía hvíldi í orði ritningarinnar og risti djúpt í rætur hans en mótaði samt trú 

hans og hegðun. 260 

 

 

6  Gagnrýni á fórnirnar 

Gunnlaugur A. Jónsson prófessor skoðar í rannsóknum sínum þær gagnrýnisraddir sem lúta að 

fórnum í Gamla testamentinu í grein sinni ,,Guði þekkar fórnir“. Gunnlaugur talar um að víða 

í Gamla testamentinu, ekki síst hjá 8. aldar spámönnunum er að finna gagnrýni á fórnirnar þar 

sem boðskpurinn er sá að haldist fórnirnar ekki í hendur við rétt og réttlæti séu þær fánýtar.261  

  Gunnlaugur talar um að sú gagnrýni sem fórnir fá í Gamla testamentinu eru svo 

umfangsmiklar á hinum ýmsu tímaskeiðum að það beri að taka þær alvarlega. Hann bendir á 

hið mikla hlutverk sem fórnir hafa gegnt í trúarlífi Ísraelsmanna á tímum Gamla testamentisins. 

Þeim er meðal annars lýst í 3. Mósebók 1-7 og 4. Mósebók 28. kafla og tilheyra textarnir P-

heimildinni en það er augljós skyldleiki við fórnir tengdar helgihaldi ýmissa nágrannaþjóða.  

Þegar leitað er í tengingu við fornleifafræðina þá vísar Gunnlaugur í einn merkasta 

fornleifafund aldarinnar í Ras Shamra árið 1929 sem sýnir hina fornu úgarísku menningu. 

Textarnir geyma mikilvægar upplýsingar varðandi samanburð á fórnum nágrannaþjóðanna og 

má finna fjögur nöfn hliðstæð hebreskum heitum á fórnum, það er brennifórn, sláturfórn, 

friðarfórn og alfórn. 262 Þegar talað er um gagnrýnisraddir á fórnirnar þá beina fræðimenn helst 

athygli að 8. aldar spámönnunum Amosi, Jesaja, Hósea og Míka máli sínu til stuðnings. Þar er 

meðal annars vísað í Am 5.21-24 þar sem segir:  

 

,,Ég hata, ég fyrirlít hátíðir yðar. Ég hef enga ánægju af samkomum 

yðar. Jafnvel þótt þér færið mér brennifórnir og kornfórnir lít ég ekki 

við þeim, né heldur matfórnum yðar af alikálfum. Burt með glamur 

sálma þinna sem aðeins er hávaði. Ég vil ekki heyra hörpuleik þinn. 

Réttvísi skal streyma fram sem vatn og réttlæti sem sírennandi 

lækur.“(Bibían, 2007) 

 

Það er augljóst að spámaðurinn Amos gagnrýnir hér fórnir og helgihaldið í heild sinni því að 

það getur ekki verið neitt helgihald þar sem ekki er ástundað rétt og réttlæti í þjóðfélaginu. 263 

Gunnlaugur telur að þeir sem gagnrýndu fórnirnar hafi ekki haft það að markmiði að afnema 

þær með öllu, heldur vildu þeir benda á að aðrir mikilvægir þættir helgihaldsins hafi verið 

vanræktir.264  Gunnlaugur talar um að þessi gagnrýni á fórnirnar er ekki aðeins bundin við 8. 

aldar spámennina heldur einnig við Saltarann og innan spekibókmenntanna til dæmis í Ok 21.3 

segir: ,,Að ástunda réttlæti og rétt er Drottni þóknanlegra en sláturfórn.“ Spámennirnir lögðu 

einna helst áherslu á rétta breytni eða hlýðni við orð Guðs og kemur sú áhersla sterkt fram hjá 

Míka 6.6: ,,Hvað á ég að koma með fram fyrir Drottin, fram fyrir Guð á hæðum? Á ég að koma 

fram fyrir hann með brennifórnir, með veturgamla kálfa?“ Síðan kemur svarið í versi 8 og er 

eitt af þekktari textum Gamla testamentisins þar sem segir:  

,,Maður, þér hefur verið sagt hvað gott er og hvers Drottinn væntir af 

þér: þess eins að þú gerir rétt, ástundir kærleika og þjónir Guði í 

hógværð.“265   

 

Gunnlaugur vísar einnig í texta Saltarans þegar fórnir eru gagnrýndar og finna má í Sl 40, 50, 

51 og 69. Hann segir að í Sl 40 í íslensku þýðingunni frá 1912 segir: ,,Á sláturfórnum og 

matfórnum hefur þú enga þóknun, þú hefur gefið mér opin eyru, brennifórnir og syndafórnir 

heimtar þú eigi.“ (v. 7)266  

 Gunnlaugur talar um að þegar verið er að gagnrýna fórnir í Saltara, spámannaritum og 

spekiritum er niðurstaðan sú að þær fórnir sem eru Guði þóknanlegar er fólgið í því að 

manneskjan gefi af sjálfri sér. Manneskjan á því að elska náungann eins og sjálfan sig og sinna 

smælingjum samfélagsins eins og ritað er í Jesaja 1.17: ,,Lærið að gera gott, leitið réttarins, 

hjálpið hinum kúgaða. Rekið réttar munaðarleysingjans. Verjið mál ekkjunnar.“ (Biblían, 

2007)267 

 

 

7  Altarið í Nýja testamentinu í tengslum við Gamla testamentið  

Þegar talað er um ölturu í Nýja testamentinu þá er áhugavert að skoða muninn þar á milli þess 

og Gamla testamentisins. Það greinir til dæmis á milli hinna lögmætu altara (thusiasterion) og 

hinna ólögmætu altara (bómos) í Gamla og Nýja testamentinu en síðara hugtakið það er bómos 

er algengara orð yfir altari í klassískri grísku.  

Hugtakið bómos finnst aðeins einu sinni í Nýja testamentinu í ræðu Páls í Aþenu (sbr. 

Post 17.23). Ástæða fyrir ræðu Páls er að hann rannsakar altari sem er með áletruninni  ,,Hinn 

óþekkti Guð.“ Páll tekur til athugunar hverjum altarið er tileinkað það er hvaða guði það 

tilheyri. Þar segir í versi 23: ,,Því að ég gekk hér um og hugði að helgidómum ykkar og fann þá 

meðal annars altari sem á er ritað: Ókunnum guði. Þetta sem þið nú dýrkið og þekkið ekki, 

það boða ég ykkur.“ Það er áhugavert að skoða að fornleifafræðin og fornir höfundar hafa fært 

sönnur á tilvist ýmissa altara og er talið líklegt að þessi tegund af altari sbr. Post 17.23 hafi 

verið þekkt í Aþenu frá því á 2. öld e.Kr.  268 

Í Mattheusarguðspjalli 23.35 er minnst á altari: ,,Þannig kemur yfir yður allt saklaust 

blóð sem úthellt hefur verið á jörðinni, frá blóði Abels hins réttláta til blóðs Sakaría 

Barakíasonar sem þér drápuð milli musterisins og altarisins.“ Einnig kemur það fram í Róm 

11.3: ,,Drottinn, spámenn þína hafa þeir drepið og rifið niður ölturu þín, ég er einn eftir og 

þeir sitja um líf mitt.“  Síðan er vísað í fórn Abraham við altarið í Gamla testamentinu í Jak 

2.21: ,,Réttlættist ekki Abraham, faðir okkar, af verkum er hann lagði son sinn Ísak á altarið?“ 

269 Þannig má sjá augljósar tengingar hvað varðar atburði sem tengjast ölturum í Nýja 

testamentinu aftur til Gamla testamentisins. 

Það er talað um aðra texta í Nýja testamentinu sem vísa í samtíma ölturu í musteri 

Heródesar til dæmis Matt 23.18-20: ,,Ef einhver sver við altarið þá er það ógilt en sverji menn 

við fórnina, sem á því er þá er það gildur eiður. Blindu menn, hvort er meiri fórnin eða altarið 

sem helgar fórnina. Sá sem sver við altarið sver við allt sem á því er.“270 Einnig kemur það 

fram í 1Kor 9.13: ,,Vitið þið ekki að þeir sem vinna við helgidóminn lifa af því sem kemur úr 

helgidóminum og þeir sem starfa við altarið fá hlut af því sem fórnað er á altarinu?“ 271 Þessu 

altari er lýst sem stóru 50x50x15 álnir og er þetta altari stærra en það sem er lýst í Mishnah frá 

síðari musterisskeiðinu um 536 f.Kr.-70 e.Kr. Það kemur fram tilvísun í altari í Lúk. 1.11 þegar 

talað er um þjónustu Sakaríusar við altari hinna saklausu innan musterisins v. 11: ,,Birtist 

honum þá engill Drottins sem stóð hægra megin við reykelsisaltarið.“ Síðan koma fram textar 

varðandi altarið í Opinberunarbókinni þar sem talað er um altari með gull hornum og er innan 

hins himneska musteris Op 9.13: ,,Og sjötti engillinn básúnaði. Þá heyrði ég rödd eina frá 

hornunum á gullaltarinu sem er frammi fyrir Guði.“272 

Hin eina beina tilvísunin um tengingu við hið kristna altari finnst í Heb. 13.10: ,,Við 

höfum altari og þeir er tjaldbúðinni þjóna hafa ekki leyfi til að neyta þess sem á því er.“ 

Merking altarisins er umdeilanleg og eru sumir sem telja að það vísi til krossins en aðrir telja 

það tengist samfélagslegu borðhaldi, en það er ekki vitað með vissu.273 

Í bók dr.Sigurbjörns Einarssonar biskups ,,Haustdreifar“ talar hann um Nýja 

testamentið sem segir frá fortilveru Krists, að hann er Orðið sem var í upphafi hjá Guði og varð 

maður til að sýna okkur föðurinn (sbr. Jóh.1.1-14).274 Jesús sá kraftaverkin allt í kringum sig í 

öllu lífi, hverju strái og fræi, hverri mennskri brá og höfuð hári útskýrir Sigurbjörn. Jesús sagði 

ekki aðeins frá Guðs ríki heldur birti það með framkomu sinni og verki.275 Máttarverk Jesú eru 

tákn um að ríki Guðs er í nánd þar sem hann er og sýnir hvernig sú tilvera er þar sem kærleikur 

Guðs ríkir að fullu. Sigurbjörn segir að manneskjan sjái verk Guðs sem afbrigðileg þar sem hin 

jarðneska tilvera er afbrigðileg í heimi rangsleitni, kúgunar, hungurs, sorgar og dauða. Slíkt er 

þó ekki eðlilegt og gerir Guð uppreisn gegn þjáningu, kröm og böli þessa heims í gegnum 

soninn Jesú sem læknar og afmáir dauðann að eilífu. Úrslitatáknið á jarðlífsferli Jesú er 

krossdauðinn og upprisan og er allt myrkur dæmt til útlegðar úr veröld Guðs.276 Þannig mætast 

þessir tveir heimar hið guðlega og mannlega líkt og gerist við altarið í Gamla testamentinu.  

 

 

8  Altarið í nútíma þjóðfélagi og hús Guðs, Kirkjan 

Það er áhugavert að skoða merkingu altarisins í nútímanum og hvaða þýðingu Guðs hús það 

er kirkjan hefur í sambanburði við musterið í Gamla testamentinu. 

Dr. Einar Sigurbjörnsson talar um það í bókinni ,,Kirkjan Játar“ hvernig ritningin varð 

til innan trúarsamfélagsins þar sem Gamla testamentið boðar komu Krists og síðan Nýja 

testamentið sem talar um komu frelsarans og vitnisburð postula Jesú Krists um upprisuna (sbr. 

Lk 24.27). 277 Við altarið er minnst kvöldmáltíðarinnar þegar Jesús og lærisveinarnir sitja til 

borðs rétt fyrir krossdauðann og hann útdeilir brauði og víni sbr. Matt 26.26-28:  

 

,,Þá er þeir mötuðust tók Jesús brauð, gerði þakkir, braut það og gaf 

lærisveinunum og sagði: ,,Takið og etið, þetta er líkami minn.“ Og 

hann tók kaleik, gerði þakkir, gaf þeim og sagði: ,,Drekkið allir hér af 

v.27. Þetta er blóð mitt, blóð sáttmálans, úthellt fyrir marga til 

fyrirgefningar synda v.28.“ 278  

 

Í bókinni ,,Embættisgjörð“ þar sem Einar er einnig höfundur, fjallar hann um altarið og 

kirkjuna í nútíma samfélagi. Hann segir að kirkjan er samfélag og Guð sjálfur kemur í orði sínu 

og sakramenti til þess að eiga bústað hjá okkur. ,,Orðið varð hold og bjó með oss.“ (sbr. Jóh 

1.14) Altarið í kirkjunni táknar einmitt hástól Guðs segir Einar og er hægt að sjá nálægð hans 

með því að byggja altarið nær fólkinu. Einar bendir á að altarið er í mörgum nýjum kirkjum 

staðsett á miðlægum stað í kirkjunni og presturinn er látinn standa á bak við altarið og snúa 

mót fólkinu. Áður stóð altarið samkvæmt eldri hefði við austurgafl kirkjunnar. Við bergingu 

kemur fólkið upp að altarinu til þess að neyta gjafanna.279  

Þegar litið er á grunnform kirkjuhússins þá er það kross, hvort sem kirkjan er byggð í 

kross eða ekki. Þá er merking krossins sú að þar sem altarið stendur þar hvílir höfuð Krists og 

er tilbeiðsluáttin. Til hægri séð frá altari er það norðuráttin og táknar Maríu Guðsmóður sem 

stóð til hægri við krossinn, og suðuráttin séð frá altari merkir vinstri hönd Krists sem táknar 

lögmál og fyrirheitin.280 

Altarið er helgasti staður kirkjunnar og tákn himinsins, það er Guðs ríki. Á altarið er 

máltíð Drottins borin á borð og þar eru bænir hans til fólksins bornar fram. Þegar litið er á 

búnað altarisins þá á hann að minna á borðið þar sem Drottinn útbjó veislu sína og gaf sjálfan 

sig til fæðu.281 Kertin sem standa á altarinu og minnst er á í inngangi þessarar ritgerðar, eru 

tákn um Krist sem er ljós heimsins og minna á köllunina um að bera ljós Krists út til fólksins.282 

Blómin á altarinu minna okkur á að heimurinn allur er sköpun Guðs.283 

Í bókaflokknum ,,Kristni á Íslandi III“ er fjallað um altarið í kaflanum ,,Listgripir í 

kirkjum.“  Þar kemur fram að altarið er helgasti staður kirkjunnar en hefð var fyrir því frá 

siðaskiptum að borðið sem notað er við útdeilingu altarissakramentisins hefði yfir sér myndir 

sem minntu á boðskap Krists. Talað er um í bókinni að slíkar altaristöflur hafi varðveist frá 17. 

og 18. öld, bæði verk íslenskra listamanna og einnig er talað um innfluttar danskar töflur og 

hafa margar varðveist í kirkjum yfir ölturum, en aðrar eru komnar á söfn.284 

Í nútímanum er það kirkjan sem er hús Drottins og samkomuhús kristins safnaðar sem 

hefur byggt húsið. Í Gamla testamentinu var það musterið sem er hús Guðs og altarið þar sem 

fórnir voru færðar.  Einar vísar í fyrra Pétursbréf þar sem talað er um kirkjuna sem hús sem er 

uppbyggt af lifandi steinum (sbr. 1Pét 2.4).285  Kirkjuhúsið skiptist gjarnan í forkirkju, skip og 

kór. Salurinn, þar sem söfnuðurinn kemur saman nefnist kirkjuskip en fyrirmynd þess er örkin 

hans Nóa sem kemur fram í 1Pét 3.20-22:286  

 

                                                
279 Einar Sigurbjörnsson, Embættisgjörð, bls. 154. 
280 Sama heimild, bls. 151. 
281 Sama heimild, bls. 152. 
282 Sama heimild, bls. 152. 
283 Sama heimild, bls. 153. 

,,Þeir höfðu óhlýðnast fyrrum, á dögum Nóa, þegar Guð sýndi biðlund 

og beið meðan örkin var í smíðum. Í henni frelsuðust fáeinar - það er 

átta - sálir í vatni. Þetta er fyrirmyndan skírnarinnar sem nú frelsar 

ykkur. Hún er ekki hreinsun óhreininda á líkamanum heldur bæn til 

Guðs um góða samvisku fyrir upprisu Jesú Krists sem steig upp til 

himna, situr Guði á hægri hönd, og englar, völd og kraftar eru undir 

hann lagðir.“ 287 

 

Altarið og umhverfi þess táknar síðan höfnina sem er framundan og er tákn himinsins 

sem sólaráttin í austur og Jesús er ljós heimsins, sól réttlætisins samkvæmt Malakí spámanni í 

Gamla testamentinu (sbr. Mal 3).288 

Einar talar um að í Ísrael hafi embættin í Gamla testamentinu verið í höndum spámanna 

sem boðberar Drottins, síðan embætti presta sem meðalgangara milli fólksins og Guðs, en helsti 

tilgangur hans voru fórnir í musterinu í Jerúsalem. Konungurinn var síðan helsti leiðtogi 

fólksins og fulltrúi Drottins á jörðu. Ísraelsmenn litu til þess fyrirheitis spámannanna að Guð 

sendi sinn smurða sem hinn sanna konung. 289 Þegar er talað um Jesú sem Messías, sem Hinn 

smurði Kristur í Nýja testamentinu þá hvílir kirkjan á þeim vitnisburði sem kemur fram í 

Pálsbréfunum og er elsta efnið og fyrsta heimildin sem sýnir skipulag og þjónustu í 

frumsöfnuðunum.290 

Í bókaflokknum ,,Kristni á Íslandi IV“ er rannsakað hvaða hugmyndir fólk á Íslandi 

hefur um trúna.  Þá kemur fram að það tengist boðskap kristinnar trúar og kærleika sem tengist 

mannúðarstefnu. Jesús Kristur er í hugum fólks sá sem í Nýja testamentinu boðar nýtt líf, annað 

viðhorf og lækningu. Kristur er þessi verndandi þáttur þar sem gæta á þeirra sem minna mega 

sín í samfélaginu.291 Það er talað um í bókinni að kristin trú eru þessi fótspor sem sameina 

samfélagið og eru tákn um það hvernig við viljum sem þjóð gegna hlutverki okkar.  

Þegar kemur að helgihaldi kirkjunnar sem tengt er vissum merkisdögum í lífi 

þjóðarinnar þá erum við að helga þau fótspor sem Kristur í lífi sínu, dauða og upprisu boðar 

okkur og við sameinumst um. Það kemur fram í bókinni að saga okkar sem kristin þjóð 

kristallast í kirkju landsins og er rituð í þjóðarsálina og menningu.292  

 

 

9  Fornleifafræðin 

Þegar litið er til fornleifafræðinnar með það fyrir augum að færa sönnur á tilvist altara í Gamla 

testamentinu þá skoðar Meyers sem er bæði biblíufræðingur og fornleifafræðingur altarið í bók 

sinni ,,Exodus“. Hún talar meðal annars um hin sérkennilegu útstæðu altarishorn sem standa 

upp og út á við, við hvern enda altarisins.  

Meyers talar um að við fornleifauppgröft voru endurheimt mörg hornölturu en ekki var 

hægt að fá haldgóða skýrinu á tilgangi hornanna.293 Flest fernings hornölturu sem fundist hafa 

við uppgröft eru minni gerðir altara, ætluð fyrir reykelsi og tengd reykelsisölturum. Meyers 

talar um tvö dæmi um ölturu frá tíma konungdæmisins, eitt frá Beersheba og annað frá Arad 

og eru þau svipuð af stærð og ölturun frá tjaldbúðinni.294 Yohanan Aharoni ísraelskur 

fornleifafræðingur og sagnfræðingur fjallar einnig um hornaltarið í bók David Noel Freedman 

,,The Biblical Archaeologist Reader IV.“ Hann talar um altarið sem var uppgötvað í Beersheba 

árið 1973 og var hápunktur uppgraftarins. Það tók þá fimm ár að finna altarið og með því var 

tilvera musterisins sönnuð. Aharoni talar um að altarið bendi til þess að musterið hafi verið 

mun vandaðra byggt en hinn einfaldi helgidómur í Arad.295 Ísraelski fornleifafræðingurinn 

Avraham Biran, best þekktur fyrir uppgröft í Tel Dan í norðuruhluta Ísrael, fjallar um 

hornölturun í Gamla testamentinu og þau ölturu sem verið er að fjalla um hér í kaflanum. Hann 

talar um að nokkuð mörg ölturu hafi fundist í Megiddo í kringum 1935 og af þeim væru fjögur 

ölturu þekkt það er eitt frá Gezer, tvö frá Shechem, og eitt frá Tell Beit Mirsim. Síðan nefnir 

hann ölturun sem síðar fundust, það er í Arad, Lachish og Beersheba ásamt altarinu í 

Megiddo.296 Gaalyah Cornfeld höfundur bókarinnar ,,Archaeology of The Bible: Book By 

Book“ fjallar um uppgötvun á ölturum, fórnum og helgistað í Beersheba. Í Amos 5.5, og 8.14 

er einmitt fjallað um hinn háa stað í Beersheba sem vísar aftur til 1Mós 21.33, 46.1-5. Það var 

hefð fyrir því hvar staðsetning helgistaða áttu að vera, það er við landamæri og skýrir þá hvers 

vegna Jeróbóam kaus Dan og Bether sem stað fyrir sinn háa stað. Helgistaðurinn við Arad á 

landamærum Edómíta í suður konungdæminu sýnir að það hafi einnig getað verið helgidómur 

í Beersheba.297  

Í Biblíunni er talað um hlutverk hornanna á altarinu í vígslutexta í 2Mós 29.12: ,,Síðan 

skaltu taka nokkuð af blóði nautsins og rjóða því á altarishornin með fingri þínum. Öllu hinu 

blóðinu skaltu hella niður við sökkul altarisins.“298 Í því sambandi fjallar Meyers um 

reykelsisaltari í 2Mós 30.17-21 þar sem Drottinn ávarpaði Móse og talar um ker úr eir til þvotta 

sem koma á fyrir milli samkundutjaldsins og altarisins (v. 17-18). Þar er talað um að Aron og 

synir hans skuli þvo hendur og fætur þegar þeir ganga inn í samkundutjaldið svo að þeir deyi 

ekki. Sama á við þegar þeir ganga að altarinu til þess að þjóna, þá skulu þeir þvo hendur sínar 

og fætur áður en þeir færa eldfórn Drottins (v. 19-21).299 Meyers talar um að altarið var byggt 

úr gegnheilum akasíuvið og þakið með bronsi, fimm álnir á breidd og þrjár álnir á hæð. Altarið 

segir hún var færanlegt og hafði brons hringi og trjástólpa úr akasíuviða, einnig þaktir með 

bronsi. Það virðist hafa verið gert ráð fyrir þrepum við þetta altari þar sem hæðin á altarinu var 

það mikil. Bæði hæðin á þessu altari og byggingarefni eru frábugðin hinum lágreistu stein- og 

jarðölturum sem byggð voru og koma fram í 2Mós 20.24-26 300 

 

 

10  Niðurstaða 

Í upphafi þessarar ritgerðar var lagt upp með rannsóknarspurningu varðandi ölturin í Gamla 

testamentinu, tengsl þeirra við guðdóminn og hver megintilgangur þeirra var í hinum forna 

Ísrael. Skoðað var hvernig ölturun tengdust helstu textum og lykilhugtökum í Gamla 

testamentinum svo sem sáttmála, friðþægingu, trúartrausti, hjálpræði o.fl. Einnig var skoðað 

hvernig uppbygging altara var háttað til forna og hver þróun þeirra var í trúarlífi hins forna 

Ísrael á þeim tíma sem Gamla testamentið nær yfir. Athugun var gerð á því hverjir framkvæmdu 

fórnir er færðar voru á altarið og hvaða merkingu það hafði í trúarlífinu og hinu félagslega 

samhengi.  

Altarið, sem er aðal rannsóknarefni ritgerðarinnar, skipaði svo ekki sé um villst, mjög 

mikilvægan sess í lífi og samfélagi hins forna Ísrael. Samkvæmt David Noel Freedman ,,The 

Anchor Bible Dictionary“ eru raktar rannsóknir á ölturum ח ַּ֣  og kemur fram (mizbeah)  מִזְב 

mikilvægi þeirra og tilgangur sem heilagt tákn og miðja alheims, þar sem mót manneskjunnar 

við guðdóminn mætast. Í ritgerðinni kemur meðal annars fram álit Roland De Vaux og lýsir 

hann hve mikilvægan sess altarið skipaði í helgidómnum og litið var á musterið í Jerúsalem 

sem bústað Guðs. Reynsla De Vaux á sviði fornrita er augljós í ljósi þess að hann leiddi 

rannsóknir meðal annars á Dauðahafshandritunum. Kemur fram í bók hans ,,Ancient Israel“ 

hve altarið var stór þáttur í helgidómnum. Sýna rannsóknir á þýðingum handrita að rót hugtaka 

í hinni hebresku tungu þykja sanna að litið var á altarið sem hjarta musterisins og þjónaði sem 

þungamiðja samfélagsins og þjóðarinnar Ísrael. Þegar skoðaðir eru griðastaði og uppruni altara 

kemur í ljós að staðsetningin varð að vera valin eftir guðlegri vitrun og guðlegum skilaboðum 

sbr. 1Mós 12.7 er Abraham reisir fyrsta altarið. 

Í ljósi rannsókna Tryggve N.D. Mettinger á sköpunarsögunni kemur fram þessi spenna 

og átök á milli sköpunar og skapara og er gegnumgangandi stef í Gamla testamentinu. Í 

ritgerðinni var leitast eftir að greina viðbrögð Guðs við fallvaltleika manneskjunnar og talar 

Bill T. Arnold um þjáningu Guðs og sorg þegar manneskjurnar falla í freistni. Walter 

Brueggemann lýsir í því sambandi voninni sem býr í Guði og snýr að endurnýjun 

sköpunarinnar. Guð útvelur einstaklinga sem eru einkar guðræknir og góðir til dæmis þá Nóa, 

Abraham og Móse sem framfylgja fyriráætlunum Guðs (sbr. 1Mós 6.5-8).  Það er ljóst að 

niðurstaðan felst í sáttmála eða samkomulagi sem Guð gerir við þá útvöldu sem snýst um það 

að lúta vilja Guðs í öllu og á móti hlýtur manneskjan ótrúlega blessun og vernd. Það er þetta 

sáttmálshugtak sem er eins og rauður þráður í gegnum Gamla testamentið og er af ýmsum 

gerðum. 

Skoðuð var sú áleitna spurning varðandi tilgang hins illa í heiminum í kafla 3.4 á meðan 

Guð er almáttugur og góður. Arnold lýsir því þannig að Guð skapar ljósið en myrkrið skapar 

hann til mótvægis við ljósið til að viðhalda náttúrulegu jafnvægi. Manneskjan hins vegar fer 

illa með þetta mótvægi og það fer allt á annan veg en áætlað var í upphafi og Guð fjarlægðist 

manneskjuna.  

Þegar fjallað er um guðlegar opinberanir bendir Roland De Vaux á þessi tvö fjöll Guðs, 

Sínaí og logandi runna sbr. 2Mós 3.1-6 og síðan Síon sem eru eitt af stóru opinberunum Guðs 

þar sem markmiðið var að frelsa og leiðbeina þjakaðri þjóð. Í hinum stórkostlega viðburði 

Exodus, við Rauðahafði sést opinberun Guðs á sinn ríkasta hátt (sbr. 2Mós 14.19-30). Þar 

opinberar Guð sig í krafti náttúruaflanna og fjallar Bernhard Anderson um þessa tvo heima sem 

mætast þegar Guð opnar hafið og hinir þjáðu Hebrear fá leið til frelsis.   

            Þegar talað er um fórnirnar á altarið eru þær svar manneskjunnar og viðbrögð við 

hjálpræði Guðs. Rannsóknin sýnir að fórnir voru af ýmsum toga og bæði dýr, brauð eða vín 

var lagt á altarið. Tilgangur fórna var meðal annars að afmá syndir og leita blessunar Guðs en 

athöfnin var partur af trúarlífi og menningu Ísrael. Athugun var gerð á sérstökum hornölturum 

sem koma fram í 2Mós 27.2 og virðist tilgangur þeirra hafa verið sá að nudda blóði 

fórnarnlamba utan í hornin til að helga altarið, eða sáttarfórn vegna friðþægingar. Síðan koma 

fram gagnrýnisraddir varðandi fórnirnar í Gamla testamentinu sem lýsa sér meðal annars hjá 

8. aldar spámönnum, Saltara og í spekiritum. Boðskapur þeirra er skoðaður sem lykilatriði og 

snýst um að haldist fórnirnar ekki í hendur við rétt og réttlæti séu þær fánýtar.  

Köllun Abraham er merkileg þar sem hann þarf að kljást við sambandsslit við foreldra 

og fjölskyldu til að fylgja fyriráætlunum Guðs. Það er sett spurningarmerki við þessar erfiðu 

kringumstæður. Brueggemann álítur að Drottinn noti þessa leið til að snúa athygli Abrahams 

til æðri verkefna. Síðan er tekist á við trúartraustið í sinni fyllstu mynd þegar Guð lofar Söru 

og Abraham syni á þeirra efri árum. Í því sambandi er það spurningin um það hvort Guð sé alls 

megnugur og þarf manneskjan að gera það upp við sig hvort Guð sé traustsins verður til hins 

ýtrasta. Slíkt traust felur þá í sér frelsi Guðs til aðgerða og uppfyllingu óska og loforða. 

Trúartraust Abraham stenst síðan prófraunina þegar Ísak syni hans skal fórnað á altarinu. Á 

mörkum hins grimmilega atburðar í trúartrausti á Guð þá grípur Guð inn í atburðarásina og 

sýnir hinn mikilfenglega kærleika á ystu mörkum mannlegrar þjáninga.                      

            Hinn mikli þáttur kvenna í áætlun Guðs er skoðaður í Gamla testamentinu og tekið er 

fyrir í 4.1 kafla þessarar ritgerðar. Í 2. Mósebók 1.17 fjallar Meyers um útsjónarsemi 

ljósmæðranna Sífru og Púu og snúa þær atburðarásinni á þann veg að eitt mikilvægasta 

stórmenni Ísraela  ,,Móse“ kemst til valda. Móðir Móse skipar mikilvægu hlutverki og er ekki 

vafi á því að fórn hennar á syninum út á fljótið í bastkörfu hefur ekki verið áfallalaus gjörð 

móðurinnar. Síðan er það dóttir faraó sem er í lykilstöðu og elur Móse upp meðal 

konungborinna og kemst hann til mikilla valda. Þannig leikur þáttur kvenna oft lykilhlutverki 

í leið gudómsins til að koma fyriráætlunum Guðs í framkvæmd til hjálpræðis í Gamla 

testamentinu. 

            Þegar skoðuð er þróun á gerð altara sýna rannsóknir að þau breytast frá því að vera 

jarðarölturu mizbeah adama í 1. Mósebók yfir í gullölturu í musterisbyggingu Salómons 

konungs sbr. 1Sam 7.48. Tilgangur með musterisbyggingu var trúin á nærveru Drottins sem 

var talin aðal ástæða fyrir dýrkun og hátíðarsiðum þeirra trúuðu. Varðveisla musterisins var 

tákn um hina guðlegu útvalningu og fullvissu um að musterið yrði alltaf til verndar. Ísraelar 

töluðu um griðastað Drottins og héldu að þeir væru öruggir gagnvart heiminum (Jr 7.4). Annað 

kom síðar í ljós þegar musterið var lagt í rúst, en ástæðan var þá talin vera vegna trúleysis 

fólksins. Hinn mikilvægi þáttur trúarlífsins fól í sér að trúa aðeins á einn almáttugan Guð og er 

því lýst þegar Jósía konungur lætur eyða öllum skurðgoðum, myndum og líkneskjum 

samkvæmt túlkun Huldu og fyrirmælum lögbókarinnar sem fannst í musterinu (sbr. 2Kon 

23.12).  

            Þegar litið er til rannsókna á fornleifum þá sýna helstu sérfræðingar á því sviði að um 

hliðstæð ölturu er að ræða og koma fyrir í Gamla testamentinu hvað varðar byggingarefni, 

stærð og lýsingu á þeim (sbr. Amos 5.5, 8.14, 2Mós 20.24-26, 29.12, 30.17.21).              

            Sálmarannsóknir sýna hin sterku tengsl manneskjunnar við guðdóminn og sýna 

rannsóknir Gunnlaugs A. Jónssonar á Davíðssálmum þessa nálægð Drottins í musterinu á Síon 

sem er konungshöll hans. Nálægð hans gerir einnig þær kröfur að farið sé eftir boði hans.  

Ölturun voru einnig skoðuð í nútíma samfélagi og eiga þau margt skylt með ölturum í Gamla 

testamentinu þar sem Guð mætir manneskjunni í ákalli hennar og bæn með von um svar og 

leiðsögn. Nútíma ölturu endurspegla þá rótgrónu hefð að tákna eitthvað há heilagt og merkilegt 

í huga manneskjunnar.  

 

 

Lokaorð  

Þegar altarið hefur verið skoðað og rannsakað í ritgerð þessari er augljóst að þau voru tákn um 

hinn há heilaga stað þar sem fórnir og þakkargjörð voru færðar Guði og hafði gríðarleg áhrif á 

alla menningu og þjóðfélagið í heild sinni í hinum forna Ísrael. Það er mjög athyglisvert hve 

samfélagið á þeim tíma var bundið guðdómnum sterkum böndum og trúfesti manneskjunnar 

var með svo ríkum hætti, í helgihaldi og þakkargjörð.  

             Ölturun í Gamla testamentinu hafa lifað til nútímans í kirkjum og öðrum bænahúsum 

þar sem ákall til Guðs og leiðsagnar hans er enn leitað. Það sem er sameiginlegt með ölturum 

og musterum í Gamla testamentinu og nútíma helgihúsum og kirkjum er að Guð mætir 

manneskjunni og svarar ákalli hennar og bænum, á öllum tímum.   

